
Në vend të parathënies
Kompleti i teksteve të gjuhës amtare për klasën e tetë përbëhet nga  Libri i nxënësit, Fletorja e 

punës dhe Libri i mësuesit. Ato janë vazhdim i kompletit të teksteve të gjuhës amtare për klasën 
e shtatë. Edhe struktura e tyre është e njëjtë me to, në fi llim të çdo kapitulli jepet se çfarë do të 
mësohet dhe çfarë do të përsëritet, pastaj në katër ose pesë mësime jepen njohuritë e reja dhe 
në fund të kapitullit bëhet përmbledhja e njohurive të kapitullit. Parimi bazë i punës në klasën 
e tetë do të jetë ai i klasës së shtatë. Nxënësve nuk do t’u jepen të gatshme rregullat gramatikore 
dhe drejtshkrimore, por ato vetë do t’i zbulojnë gjatë procesit mësimor dhe do të aftësohen t’i 
zbatojnë në praktikën e gjuhës së folur dhe të shkruar. 

Libri i nxënësit ka shtatë kapituj. Çdo kapitull ka një ose dy mësime që i kushtohet gjuhës 
së folur dhe të shkruar: Flasim në telefon, Diskutojmë, Lajmi, Komenti, Përshkrimi  i një procesi 
pune, Përshkrimi i një dukurie natyrore, Tregim për jetën e një njeriu të njohur, Njoftimet pub-
like, Letra jozyrtare, Letra zyrtare, Këshillat e specialistit, Plotësojmë formularë, Falënderojmë. 
Këto mësime synojnë t’i ushtrojnë e aftësojnë nxënësit që të lexojnë, të analizojnë dhe të kupto-
jnë tekstet e llojeve të ndryshme, kryesisht joletrare, si edhe që të njohin veçoritë e ndërtimit e 
të funksionimit të tyre si mjete komunikimi me gojë ose me shkrim. Disa nga temat e këtyre më-
simeve si bisedat telefonike, reklama, përshkrimi, tregimi, njoftimi, letra, janë trajtuar edhe në 
klasën e gjashtë  dhe të shtatë.  Në klasën e tetë ato trajtohen më gjerësish dhe në mënyrë më të 
thelluar duke shtuar edhe njohuri të reja. P.sh., deri në klasë të tetë nxënësit kanë mësuar të da-
llojnë bisedën zyrtare nga biseda  jozyrtare, në ç’rrethana mund të përdorin njërën ose tjetrën; 
në klasën e tetë do të mësojnë se cilat janë rregullat për një bashkëbisedim të suksesshëm. Po 
kështu, lidhur me lajmin, deri në klasën e shtatë kanë mësuar të dallojnë lajmin, kurse në klasën 
e tetë do të mësojnë të dallojnë lajmin subjektiv nga lajmi objektiv, si edhe kur duhet përdorur 
njëri dhe kur tjetri. E njëjta gjë është edhe me njohuritë dhe me shprehitë e fi tuara për për-
shkrimin dhe tregimin etj.

Në klasën e tetë, për herë të parë, parashtrohen kërkesa për  të plotësuar fl etëpagesa, për të 
dërguar telegrame ose se si mund t’i drejtohemi një specialisti për ndihmë, p.sh. mjekut, etj.

Pjesa tjetër e Librit të nxënësit i kushtohet veçorive të sistemit gjuhësor të shqipes, sigurisht 
në përputhje me kërkesat e programit dhe me veçoritë e moshës. Mësimet për gramatikën dhe 
drejtshkrimin fi llojnë me një tekst ose me disa fjali të ndjekura nga një sistem pyetjesh, të cilat 
bëjnë të mundur që nxënësit, sigurisht nën drejtimin e mësuesit/-es, të arrijnë vetë në për-
fundimet gramatikore që përbëjnë njohuritë e reja që do të përvetësohen. Kjo mënyrë e para-
shtrimit të njohurive të reja jo vetëm që i nxit dhe i ushtron nxënësit të arsyetojnë, po edhe që 
t’i zbulojnë vetë njohuritë e reja. Pra, përmes pyetjeve kalohet nga e njohura tek e panjohura, 
duke nxitur kështu të mësuarit logjik dhe aftësimin e nxënësve për të nxjerrë përfundime. Në 
ndonjë rast janë përdorur si bazë nisjeje për shpjegimin e nocioneve gjuhësore tabela ose ske-
ma. Po edhe ato ndiqen nga një sistem pyetjesh që bëjnë të mundur të arrihet në përfundime 
që shënojnë njohuritë e reja që do të mësohen. Në përgjigje të pyetjeve të planifi kuara, nxë-
nësit thonë lirisht mendimet e tyre, argumentojnë përgjigjet, dallojnë çfarë është e drejtë dhe e 
gabuar në përgjigjet e tyre, përcaktojnë ku është gabimi dhe bëjnë vetë korrigjimin e gabimeve 
të tyre. Në këtë mënyrë, ata arrijnë vetë në përfundime të drejta, duke bërë kështu të mundur 
që njohuritë e fi tuara të jenë të plota e të qëndrueshme. Jo gjithmonë nxënësit nxjerrin përfun-
dimet e dëshiruara. Në raste të tilla, është e nevojshme ndihma dhe ndërhyrja e mësuesit/es. 
Mësuesi në këto raste mund të bëjë edhe pyetje plotësuese. Nxënësit nuk duhet të mësojnë 
përmendsh të dhënat dhe përkufi zimet. E rëndësishme është njohja e fenomeneve gjuhësore, 
dallimi i rregullave gramatikore dhe drejtshkrimore dhe, veçanërisht, zbatimi praktik i tyre në 
gjuhën e folur dhe të shkruar.

Në fund të çdo kapitulli ndodhet një  përmbledhje e shkurtër e lëndës së mësuar. 
Libri në tërësinë e tij ka synim themelor zhvillimin e aftësive për të dëgjuar, lexuar, folur dhe 

shkruar. Është me rëndësi që, gjatë gjithë veprimtarisë mësimore, të nxiten nxënësit të fl asin, 
të shkruajnë dhe t’i shprehin lirshëm mendimet, t’i mbrojnë qëndrimet e veta dhe t’i argumen-
tojnë përgjigjet. Mësuesi nuk duhet të shqetësohet edhe në qoftë se nxënësit bëjnë gabime në 
përkufi zimet e koncepteve dhe në nxjerrjen e përfundimeve. Mësuesi duhet t’u ndihmojë atyre 

të kuptojnë vetë se ku kanë gabuar dhe t’i korrigjojnë vetë gabimet e tyre.
Në Librin e nxënësit janë parashikuar edhe dy projekte apo punë të pavarura, në të cilët nxë-

nësit duhet të zbatojnë gjithçka që kanë mësuar në kuadër të mësimeve për zhvillimin e gjuhës 
së folur dhe të shkruar dhe të krijojnë vetë diçka të re.

Fletorja e punës konkretizon, verifi kon, përforcon dhe çon më tutje punën e bërë përmes Li-
brit të nxënësit. Ajo është e ndarë në të njëjtat njësi si edhe Libri i nxënësit, sepse është paraparë 
që të punohet me të krahas tij. Kërkesat janë renditur nga më të lehtat tek më të vështirat. Nuk 
është e thënë që të gjithë nxënësit duhet t’i zgjidhin saktë të gjitha kërkesat. (Kjo varet nga in-
teresimi dhe nga aftësitë e tyre.) 

Kompleti nuk ka detyra shtëpie. Nuk janë harruar, por kemi synuar që përparësi t’i japim 
punës në shkollë. Sigurisht mësuesi/ja mund të japë detyra shtëpie. Për këtë mund të përdoren 
disa nga ushtrimet në Fletoren e punës, të cilat nuk mund të realizohen në orën e parashikuar. 
Po kjo nuk duhet të bëhet metodë pune, sidomos në qoftë se mësuesi/-ja mendon se nuk ka 
mundësi t’i korrigjojë ato. 

Për të verifi kuar dhe për të përforcuar njohuritë dhe shprehitë e fi tuara, mësuesi mund të 
hartojë vetë dy ose tre teste gjatë vitit. 

 Libri i mësuesit jep procedurën që sugjerohet të ndiqet për çdo mësim dhe me të gjitha 
shpjegimet e nevojshme për çdo orë mësimi. Ata janë dhënë si propozime për organizimin e 
orës së mësimit, po mësuesi është plotësisht i lirë të zgjedhë vetë metodën e punës në për-
shtatje me kushtet konkrete të klasës në të cilën zhvillohet mësimi dhe të përvojës së punës së 
tij. E rëndësishme është të arrihen qëllimet dhe të plotësohen standardet e parashikuara.

Në Librin e mësuesit  janë planifi kuar edhe orët për zbatimin e programit, por edhe këto nuk 
janë të detyrueshme. Mësuesi/ja mund t’i ndryshojë ato në pajtim me veçoritë konkrete të nxë-
nësve të klasës së tij.  



Vërejtjet e mësues-it/-es:

Mësimi 1
Flasim në telefon

  

Synimi: të zhvillohet tek nxënësit aftësia e leximit dhe e kuptimit të teksteve joletrare, të da-
llojnë bisedat telefonike zyrtare nga ato jozyrtare, të përgatitin ata vetë biseda të tilla dhe t’i 
paraqitin me gojë.
Nevojiten: dy biseda të regjistruara në magnetofon; një zyrtare dhe një jozyrtare. 

Ora e parë

Veprimtaritë e mësues-it/es:

 •  kërkon nga nxënësit të dëgjojnë dy regjistrime në magnetofon dhe tëpërcaktojnë në se 
janë zyrtare ose jozyrtare; 

• u thotë të lexojnë bisedën e parë telefonike, në Libri i nxënësit, faqe 6 ;
•  bën pyetjet: Kush fl et? Më kë fl et? Për çfarë fl et? Çfarë marrëdhëniesh ka ndërmjet bash-

këbiseduesve? Kërkon të argumentojnë përgjigjet me të dhëna nga biseda;
• kërkon nga nxënësit të lexojnë bisedën e dytë telefonike në Libri i nxënësit, faqe 6;
•  bën pyetjet: Kush fl et? Më kë fl et? Për çfarë fl et? Çfarë marrëdhëniesh ka ndërmjet bash-

këbiseduesve? Kërkon të argumentojnë përgjigjet me të dhëna nga biseda. U kërkon t’i kra-
hasojnë dy bisedat telefonike, të gjejnë përgjigjen e saktë dhe ta argumentojnë;

•  nxirret përfundimi se biseda telefonike mund të jetë: jozyrtare ose zyrtare, se biseda e parë 
është jozyrtare, kurse e dyta zyrtare, se biseda telefonike jozyrtare dallohet nga ajo zyrtare 
për nga mënyra e prezentimit të bashkëbiseduesve dhe nga kultura e tyre e të folurit.

Ora e dytë 

Veprimtaritë e mësues-it/es:

•  kërkon nga nxënësit të përgatitin me shokun e bankës sipas dëshirës biseda telefonike zyrtare 
ose jozyrtare; 

• fton disa nxënës që t’i interpretojnë para klasës bisedat që kanë përgatitur;
• organizon diskutimin dhe vlerësimin e interpretimeve nga ana e nxënësve;
•  kërkon nga nxënësit të lexojnë tekstin “Telefoni dhe kultura e të folurit” dhe organizon disku-

timin rreth tij;
• kërkon nga nxënësit të zhvillojnë ushtrimet nr. 1-3 në Fletoren e punës, faqe 6.

Mësimi 2
Diskutojmë

  

Synimi: të zhvillohet tek nxënësit aftësisa për të  biseduar e bashkëbiseduar në çifte dhe në 
grupe, të mësojnë se, ashtu si bisedat telefonike, edhe diskutimet mund të jenë zyrtare dhe jo-
zyrtare, private dhe publike, që secili prej tyre ka veçoritë dhe rregullat e veta, por disa rregulla 
janë të përgjithshme për të gjitha llojet e diskutimeve.
Nevojiten: dy biseda të regjistruara në magnetofon; një jozyrtare dhe një zyrtare. 

Ora e parë 

Veprimtaritë e mësues-it/es:

•  udhëzon nxënësit të dëgjojnë diskutimet e regjistruara që ka përgatitur, njëri jozyrtar dhe 
tjetri zyrtar; 

•  kërkon nga nxënësit të thonë se çfarë dallimesh vënë re në mes diskutimit të parë dhe të 
dytë; 

•  fton nxënësit të lexojnë diskutimin për boksin që zhvillojnë Arbi, Bashkimi dhe Skënderi 
në Librin e nxënësit, faqe 8;

•  bën pyetjet: Si quhen bashkëbiseduesit? A ka të drejtë Bashkimi? Bashkimi nuk mendon si 
Arbi, po nuk është shprehur si duhet. U kërkon ta argumentojnë këtë gjë. Çfarë gabimi bën 
Skënderi? Kërkon ta argumentojnë mendimin e tyre. 

•  bën pyetjet: Çfarë diskutimi është ai që bëjnë mësuesit në Këshillin pedagogjik për frekue-
ntimin ose për përparimin e nxënësve të tyre? Çfarë diskutimi është ai që bëjnë të ftuarit 
në televizion për një problem shoqëror? Çfarë dallimi kanë këto diskutime nga diskutimi i 
mësipërm për boksin?

•  nxirret përfundimi se ashtu si bisedat telefonike, edhe diskutimet mund të jenë zyrtare dhe 
jozyrtare, private dhe publike, se secili prej tyre ka veçoritë dhe rregullat e veta. 

•  kërkon nga nxënësit që të përgatiten për të diskutuar për temën “Duhani dhe shëndeti”. 
Përgatitë edhe disa pyetje orientuese për diskutimin si këto: Pse pinë njerëzit duhan? Pse 
nuk duhet pirë duhani? Pse fi llojnë të rinjtë të pinë duhan? A mund të ndërpritet pirja e 
duhani? Si mund të ndërpritet? Çfarë ligjesh ka në Mal të Zi për duhanin?

Ora e dytë 

Veprimtaritë e mësues-it/es:

•  kërkon nga nxënësit të diskutojnë mbi bazën e pyetjeve që u janë dhënë orën e kaluar të 
mësimit lidhur me temën “Duhani dhe shëndeti”;

•  organizion analizën dhe vlerësimin e diskutimit të zhvilluar dhe nxirren përfundimet li-
dhur me respektimin e rregullave të diskutimit;

• kërkon nga nxënësit të zhvillojnë ushtrimet nr. 1-2 në Fletoren e punës. 



Vërejtjet e mësues-it/-es:

Mësimi 3
Ligjërata e drejtë dhe e zhdrejtë

  

Synimi: të mësojnë nxënësit si kthehet ligjërata e drejtë në ligjëratë të zhdrejtë dhe t’i zbatojnë 
rregullat kryesore drejtshkrimore në ligjëratën e drejtë dhe të zhdrejtë. 

Ora e parë 

Veprimtaritë e mësues-it/es:

•  duke u pasur parasysh njohuritë e fi tuara deri tani për ligjëratën e drejtë dhe të zhdre-
jtë, kërkon nga nxënësit t’u përgjigjen pyetjeve: Çfarë është ligjërata e drejtë? Çfarë shenja 
pikësimi përdoren në ligjëratën e drejtë? Çfarë është ligjërata e zhdrejtë?

•  kërkon nga nxënësit të lexojnë në Librin e nxënësit tabelën me të njëjtat fjali por të paraqi-
tura në ligjëratë të drejtë dhe të zhdrejtë;

•  bën pyetjet: Çfarë janë fjalët me shkronja të zeza në ligjëratën e drejtë? Çfarë janë fjalët në 
thonjëza? Çfarë shenja pikësimi përdoren në ligjëratën e drejtë? Çfarë ndryshimesh vini re 
në përdorimin e foljes gjatë kthimit të ligjëratës së drejtë në të zhdrejtë? Çfarë ndryshimesh 
vini re në përdorimin e përemrave vetorë dhe pronorë gjatë kthimit të ligjëratës së drejtë në 
të zhdrejtë?;

•  nxirret përfundimi se ligjërata e drejtë paraprihet zakonisht nga fjalët e autorit, se fjalët e 
autorit mund të qëndrojnë edhe para, edhe në mes, edhe në fund të ligjëratës së drejtë, 
se gjatë kthimit të ligjëratës së drejtë në ligjëratë të zhdrejtë fjalët e autorit dhe ligjërata e 
drejtë kthehen në një fjali të përbërë me pjesë të nënrenditura, se gjatë kthimit të ligjëratës 
së drejtë në të zhdrejtë duhet t’u kushtohet kujdes formave vetore të foljeve dhe përemrave 
vetorë e pronorë, se veta e përemrave vetorë e pronorë, si edhe veta e foljeve, ndryshojnë në 
ligjëratën e zhdrejtë sipas vetës së folësit; 

• fton nxënësit që të lexojnë fjalitë në vijim në Librin e nxënësit, faqe 10;
• bën pyetjen: Çfarë ndryshimesh vini re gjatë kthimit të ligjëratave të drejta në të zhdrejta;
•  kërkon nga nxënësit të lexojnë në Librin e nxënësit, faqe 11 fjalitë: “Në ç’shkollë je?” - e pyeti 

Anila Dritën. Anila e pyeti Dritën se në ç’shkollë ishte.
•  bën pyetjet: Çfarë janë fjalët me shkronja të zeza në ligjëratën e drejtë? Çfarë janë fjalët në 

thonjëza? Me se mbaron pyetja në ligjëratën e drejtë? Me se mbaron pyetja në ligjëratën e 
zhdrejtë? Si quhet pyetja e dhënë me anë të ligjëratës së drejtë? Si quhet pyetja e dhënë me 
anë të ligjëratës së zhdrejtë? Çfarë shenja pikësimi ka në fund të tyre?;

•  nxirret përfundimi se pyetja e dhënë me anë të ligjëratës së zhdrejtë, quhet pyetje e zhdre-
jtë. Në fund të pyetjes së zhdrejtë nuk vihet pikëpyetje.

Ora e dytë 

Veprimtaritë e mësues-it/es:

•  kërkon nga nxënësit të kthejnë ligjëratat e drejta në vijim në ligjërata të zhdrejta: “Unë jam 
penduar që s’erdha me ju”, - më tha Diana. “Ku do të zhvillohet ndeshja?” - pyetën ata.

•  organizohet analiza dhe komentet përkatëse mbi saktësinë e ndryshimeve të bëra dhe mbi 
saktësinë e përdorimit të shenjave të pikësimit;

• kërkon nga nxënësit të zhvillojnë ushtrimet nr. 1-4 në Fletoren e punës.

Mësimi 4
Forma veprore dhe joveprore e foljes

  

Synimi: të mësojnë nxënësit se folja ka dy forma: veprore dhe joveprore dhe të dallojnë veçoritë 
e tyre kuptimore dhe strukturore.

Ora e parë 

Veprimtaritë e mësues-it/es:

•  kërkon nga nxënësit të lexojnë në Librin e nxënësit fjalitë: Zana po lanë kukullen. Flutura 
po lahet;

•  bën pyetjet: Çfarë fjalët me shkronja të zeza? Në çfarë kohe dhe vete janë foljet lanë, lahet 
në dy fjalitë e mësipërme? Çfarë tregon secila prej tyre? Cila nga ato ka kundrinor prapa? Në 
ç’formë janë foljet që tregojnë veprim dhe marrin kundrinor prapa? Në ç’formë janë foljet që 
tregojnë pësim dhe nuk marrin kundrinor prapa?

•  nxirret përfundimi se folja ka formën veprore (laj) dhe formën joveprore (lahem), se kur 
veprimi i treguar nga folja kalon te një kundrinor i drejtë, folja është e formës veprore, kurse 
kur veprimi i treguar nga folja mbetet tek kryefjala, folja është e formës joveprore; 

•  fton nxënësit që të vështrojnë tabelën e zgjedhimit të foljeve laj, lahem në kohën e tashme, 
të kryer të thjeshtë dhe të kryer në Librin e nxënësit, faqe 12;

•  bën pyetjen: Sa forma ka folja lahem? Me çfarë mjetesh formohet koha e tashme joveprore? 
Me çfarë mjetesh formohet koha e kryer e thjeshtë joveprore? Me çfarë mjetesh formohet 
koha e kryer joveprore?

•  nxirret përfundimi se forma veprore dhe joveprore e foljes dallohen nga njëra-tjetra nga 
mbaresat (la-j/la-hem), nga pjesëza u (lava/u lava) dhe nga folja ndihmëse kam/jam: (kam 
larë/jam larë), se format joveprore të foljes ndërtohen pra me tri mjete: me anë të mbare-
save, me anë të pjesëz u dhe me anë të foljes ndihmëse jam.

Ora e dytë 

Veprimtaritë e mësues-it/es:

•  kërkon nga nxënësit të dallojnë formën e foljeve me shkronja të zeza në Librin e nxënësit 
faqe 13;

• kërkon nga nxënësit të zhvillojnë ushtrimet nr.1-4 në Fletoren e punës.

Mësimi 5
Mënyrat e foljes

  

Synimi: të mësojnë nxënësit se folja ka gjashtë mënyra, tri kohë themelore, tri veta dhe dy num-
ra; të dallojnë veçoritë dhe kuptimin e secilës nga gjashtë mënyrat e foljes:  dëftore, lidhore, 
kushtore, habitore, dëshirore dhe urdhërore.
Nevojiten: dy biseda të regjistruara në magnetofon; një zyrtare dhe një jozyrtare. 

Ora e parë 

Veprimtaritë e mësues-it/es:

•  duke u mbështetur në njohuritë e fi tuara deri tani për foljen, bën pyetjet: Çfarë tregojnë 
foljet? Çfarë fjalësh janë foljet, të ndryshueshme apo të pandryshueshme?

•  kërkon nga nxënësit të vështrojnë në Librin e nxënësit tabelat që tregojnë si ndryshojnë 
foljet sipas formës, mënyrës, kohës, vetës dhe numrit;

•  bën pyetjet: Cilat janë dy format themelore të foljes? Cilat janë mënyrat kryesore të foljes? 
Cilat janë kohët kryesore të foljes? Cilat janë vetat kryesore të foljes? Cilat janë numrat e 
foljes? Cilat janë vetat e foljes?;

•  nxirret përfundimi se foljet kanë dy forma (veprore dhe joveprore), gjashtë mënyra (dëftore, 
lidhore, kushtore, habitore, dëshirore, urdhërore), tri kohë themelore (të tashmen, të 
shkuarën dhe të ardhmen), tri veta (të parën, të dytën dhe të tretën) dhe dy numra (njëjës 
dhe shumës);

•  fton nxënësit që të lexojnë tekstin në Librin e nxënësit, faqe 14-15;
•  bën pyetjen: Si e shprehin veprimin foljet prite, bjeri, si të vërtetë, si të mundshëm, si urdhër 

apo si dëshirë? Po foljet bie, doli, përshkon, bëra, thotë, derdh, qan, lehin, kërcet, shkon, 
qëllon, godet, zbardhe si e shprehin veprimin? Po foljet të (mos) (e) kisha vrarë dhe lënça 
si e shprehin veprimin? Në çfarë mënyre janë foljet prite, bjeri që e shprehin veprimin në 
formë këshille ose urdhri? Në çfarë mënyre janë foljet bie, doli, përshkon, bëra, thotë, derdh, 
qan, lehin, kërcet, shkon, qëllon, godet, zbardhe që shprehin veprime që kanë ndodhur ose 
që po ndodhin në të vërtetë? Në çfarë mënyre është folja të (mos) (e) kisha vrarë që shpreh 
një veprim që mund të mos kishte ndodhur? Në çfarë mënyre është folja lënça që shpreh një 
veprim në formë dëshire?

•  nxirret përfundimi se folja mund ta shpreh veprimin a gjendjen si diçka që ndodh me sig-
uri, si të mundshëm, si të kushtëzuar, si diçka që shkakton habi, si dëshirë ose si urdhër, se 
format e ndryshme që merr folja për të shprehur një veprim a një gjendje si të sigurt, si të 
mundshëm, si të kushtëzuar, si habi, si dëshirë dhe si urdhër,  i quajmë mënyra të foljes, se 
në gjuhën shqipe folja ka gjashtë mënyra: dëftore, lidhore, kushtore, habitore, dëshirore, dhe 
urdhërore.

Ora e dytë 

Veprimtaritë e mësues-it/es:

•  kërkon nga nxënësit të vështrojnë tabelën e mënyrave të foljeve dhe të formave të pashtje-
lluara të tyre në Librin e nxënësit, faqe 16;

• pyet se cilat janë kohët e foljes dhe format e pashtjelluara të tyre;
•  nxirret përfundimi se folja përveç gjashtë mënyrave ka edhe katër forma të pashtjelluara: 

pjesoren, përcjelloren, paskajoren dhe mohoren.
• kërkon nga nxënësit që të zhvillojnë ushtrimet nr. 1-4 në Fletoren e punës.

Mësimi 6
Lajmi

  

Synimi: të mësojnë nxënësit se lajmi mund të jetë objektiv dhe subjektiv, se lajmi objektiv 
 karakterizohet nga saktësia, nga vërtetësia e të dhënave dhe nga shkurtësia e paraqitjes, se, në 
dallim nga lajmi objektiv, në lajmin subjektiv autori shpreh edhe mendimet, emocionet dhe 
këndvështrimin e vet për ngjarjen. 
Nevojiten: dy lajme të dhëna nga radioja ose televizioni dhe të regjistruara në magnetofon; një 
lajm objektiv dhe një lajm subjektiv. 

Ora e parë 

Veprimtaritë e mësues-it/es:

•  duke u nisur nga njohuritë e fi tuara deri në klasë e shtatë, bën pyetjet: Cilat janë format 
kryesore të të shprehurit në gazetë? Çfarë është lajmi? Cilave pyetje u përgjigjet lajmi?

•  udhëzon nxënësit të dëgjojnë lajmet e regjistruara, njëri objektiv dhe tjetri subjektiv; 
• kërkon nga nxënësit të thonë se çfarë dallimesh vënë re ndërmjet lajmit të parë dhe të dytë;
•  kërkon nga nxënësit të lexojnë në Librin e nxënësit tekstin “Sot fi llon në Trieste kampionati 

evropian i karatesë... “;
•  bën pyetjet: Për çfarë fl itet në këtë tekst? Cili është qëllimi i këtij teksti? Ku organizohet ve-

primtaria? Kur organizohet? A është e vërtetë ngjarja? A janë të sakta të dhënat? A i shpreh 
autori i tekstit mendimet dhe ndjenjat e veta? A është teksti: artistik, informativ? Çfarë teksti 
është ky?;

•  nxirret përfundimi se teksti “Sot fi llon në Trieste kampionati evropian i karatesë...” për nga 
mënyra se si është shkruar është lajm objektiv, sepse karakterizohet nga saktësia, nga vër-
tetësia e të dhënave dhe nga shkurtësia e paraqitjes së ngjarjes, se në të jepen faktet që 
mund të verifi kohen lehtë, se autori jep të dhëna të sakta për ngjarjen, por pa paraqitur 
mendimin dhe ndjenjat e veta. 

• fton nxënësit që të lexojnë tekstin “Përballje me shaminë... “ në Librin e nxënësit, faqe 21;
•  bën pyetjet: Kush e ka shkruar këtë tekst? Për çfarë fl et autori në këtë tekst? A i shpreh men-

dimet dhe ndjenjat e veta autori? Çfarë teksti është ky?;
•  nxirret përfundimi se mënyra me të cilin është shkruar teksti “Përballje me shaminë...” 

quhet lajm subjektiv, sepse autori shpreh aty mendimet dhe emocionet e veta, vështrimin 
e vet për ngjarjen; 

•  vijon me pyetjet: Kush e ka shkruar tekstin e parë dhe kush të dytin? Çfarë profesioni kanë 
ata? Si arritët në këtë përfundim? Në cilën vetë është shkruar teksti i parë dhe në cilën vetë 
teksti i dytë? Përse nuk e përmend veten autori në tekstin e parë? Cili nga dy tekstet është më 
i saktë? Nga cili tekst merr vesh më shumë për ngjarjen? Cili prej tyre ju pëlqen më shumë? 
Pse?;

•  nxirren përfundimet përkatëse lidhur me veçoritë e përbashkëta dhe  dalluese të lajmeve 
objektive dhe subjektive. Në lajmin subjektiv përdoret zakonisht më shumë veta e parë, 
ndërsa në atë objektiv veta e tretë.

Ora e dytë 

Veprimtaritë e mësues-it/es:

•  kërkon nga nxënësit të shkruajnë një parashtrim ku t’u jepet përgjigje këtyre pyetjeve: 
Ç’është lajmi objektiv? Cilat janë karakteristikat e lajmit objektiv? Çfarë është lajmi sub-
jektiv? Cilat janë karakteristikat e lajmit subjektiv? Cila vetë përdoret më shpesh në lajmin 

objektiv dhe cila vetë në lajmin subjektiv?;
• kërkon nga nxënësit të zhvillojnë ushtrimet nr. 1-4 në Fletoren e punës.

Mësimi 7
Komenti

Synimi: të mësojnë nxënësit se komenti është formë e të shprehurit gazetaresk me të cilin anal-
izohet, sqarohet, arsyetohet dhe vlerësohet një ngjarje shoqërore a politike, ose një botim a tekst; 
se për komentin ka shumë rëndësi reagimi i shpejtë, që ngjarja të mos e humbasë aktualitetin; 
se komenti letrar në dallim nga ai gazetaresk është analiza që i bëhet një teksti a vepre letrare 
për të vënë në dukje vlerat e saj ideore dhe artistike. 
Nevojiten: dy komente të shkurtra nga radioja ose televizioni të regjistruara në magnetofon, 
njëri gazetaresk dhe tjetri letrare; mund të regjistrohen edhe dy tekste të shkruara që përm-
bushin karakteristikat e komentit gazetaresk e të komentit letrar të marra nga shtypi ose nga 
botimet e ndryshme.

Ora e parë 

Veprimtaritë e mësues-it/es:

• udhëzon nxënësit të dëgjojnë komentet e regjistruara; njëri gazetaresk dhe tjetri letrar; 
• kërkon nga nxënësit të thonë se çfarë dallimesh vënë re ndërmjet komentit të parë dhe të 
dytë;
• kërkon nga nxënësit të lexojnë në Librin e nxënësit tekstin “Botohet Atlasi rrugor evro-
pian”;
•  bën pyetjet: Kush e ka shkruar këtë tekst? Cili ka qenë arsyeja që gazetari e ka shkruar teks-

tin? Çfarë bën autori në këtë tekst? Kur ka ndodhur ngjarja për të cilën shkruan gazetari? Ku 
dallohet ky tekst nga tekst i parë? Çfarë është ky tekst?;

•  nxirret përfundimi se komenti është formë e të shprehurit gazetaresk me të cilin analizo-
het, sqarohet, arsyetohet dhe vlerësohet një ngjarje shoqërore a politike, ose një botim a 
tekst, se për komentin ka shumë rëndësi aktualiteti dhe reagimi i shpejtë, që ngjarja të mos 
e humbasë aktualitetin, se tema e komentit mund të jetë nga të gjitha fushat: nga ekono-
mia, kultura, politika, sporti, marrëdhëniet ndërkombëtare;

•  kërkon nga nxënësit që ta ndajnë tekstin në tri pjesë: hyrja, analiza, përfundimi. Bën py-
etjet: Për çfarë fl itet në pjesën e parë?  Çfarë të dhënash jepen në të?  Në cilën pjesë bëhet 
vlerësimi i Atlasit? Për kë do të jetë i dobishëm Atlasi? Përse thotë autori se Atlasi rrugor “EV-
ROPA 2007-2008” është mirë të jetë në çdo makinë që lëviz? Çfarë është komenti? Cilat janë 
pjesët e komentit? Ku ndryshon komenti nga lajmi.

• fton nxënësit që të lexojnë tekstin “Bagëti e bujqësia“ në Librin e nxënësit, faqe 24;
•  bën pyetjet: Përse fl itet në këtë tekst? Çfarë bën autori në këtë tekst? Çilat janë temat kryesore 

të veprës “Bagëti e bujqësia”? Çilat janë personazhet kryesore të veprës “Bagëti e bujqësia”? 
Përveç se i këndon bukurisë së vendit të vet, çfarë shpreh tjetër N. Frashëri sipas autorit të 
shkrimit? Si quhe teksti që analizon një vepër letrare duke vënë në dukje vlerat e tij?;

•  nxirret përfundimi se analiza që i bëhet një teksti a vepre letrare për të vënë në dukje vlerat 
e saj ideore e artistike është komenti letrar.

Ora e dytë 

Veprimtaritë e mësues-it/es:

• i fton nxënësit të diskutojnë për strukturën e komentit duke u nisur nga tabela në Librin e 
nxënësit, faqe 25.
• kërkon nga nxënësit të zhvillojnë ushtrimet nr. 1-4 në Fletoren e punës.



Vërejtjet e mësues-it/-es:

15Komunikojmë dhe hartojmë
Përdorim gjuhën



Vërejtjet e mësues-it/-es:

16 Komunikojmë dhe hartojmë
Përdorim gjuhën

Mësimi 8
Mënyra dëftore

  

Synimi: të mësojnë nxënësit se foljet e mënyrës dëftore e paraqesin veprimin e shprehur prej 
tyre si të vërtetë, se mënyra dëftore ka tetë kohë: të tashmen, të pakryerën, të kryerën e thjeshtë, 
të kryerën, më se të kryerën, të kryerën e tejshkuar, të ardhmen dhe të ardhmen e përparme, se e 
tashmja, e pakryera, e kryera e thjeshtë dhe e ardhmja janë kohë të thjeshta, kurse e kryera, më 
se e kryera, e kryera e tejshkuar dhe e ardhmja e përparme janë kohë të përbëra. 

Ora e parë 

Veprimtaritë e mësues-it/es:

•  duke u nisur nga njohuritë e fi tuara në mësimin e kaluar, bën pyetjen: Çfarë shpreh mënyra 
dëftore e foljes?;

•  kërkon nga nxënësit të vështrojnë në Librin e nxënësit tabelën e kohëve të mënyrës dëftore 
të foljes;

•  bën pyetjet: Cilat janë tri kohët themelore të foljes? Cilat janë kohët themelore të foljes në 
mënyrën dëftore? Sa kohë ka folja në të shkuarën e dëftores? Cilat janë kohët e së shkuarës së 
dëftores? Sa kohë ka folja në të ardhmen e dëftores? Cilat janë kohët e së ardhmes së foljes në 
mënyrën dëftore? Cilat nga kohët e dëftores janë kohë të thjeshta? Cilat nga kohët e dëftores 
janë të përbëra? Folja fryj është veprore apo joveprore? Si janë formuar kohët e përbëra të 
foljes fryj?;

•  nxirret përfundimi se foljet e mënyrës dëftore e paraqesin veprimin e shprehur prej tyre si 
të vërtetë, se ato shprehin një veprim që kryhet në çastin kur fl asim (e tashme), para këtij 
çasti (e shkuar) ose pas këtij çasti (e ardhme), se mënyra dëftore ka tetë kohë: të tashmen, 
pesë kohë të së shkuarës (të pakryerën, të kryerën e thjeshtë, të kryerën, më se të kryerën dhe 
të kryerën e tejshkuar) dhe dy kohë të së ardhmes (të ardhmen dhe të ardhmen e përparme), 
se e tashmja, e pakryera, e kryera e thjeshtë dhe e ardhmja janë kohë të thjeshta, se e kr-
yera, më se e kryera, e kryera e tejshkuar dhe e ardhmja e përparme janë kohë të përbëra, 
se kohët e përbëra formohen me ndihmën e foljeve kam, jam;

•  kërkon nga nxënësit të vështrojnë dy tabelat e zgjedhimit të foljeve në mënyrën dëftore;
•  bën pyetjet: Në çfarë forme është folja mësoj në tabelën e parë? Në çfarë forme është folja 

mësohem në tabelën e dytë? Si zgjedhohet folja e formës veprore mësoj në mënyrën dëftore? 
Si zgjedhohet folja e formës joveprore mësohem në mënyrën dëftore?;

•  nxirret përfundimi se kohët e foljes së mënyrës dëftore formohen me anë të mbaresave, me 
anë të pjesëzave dhe me anë të foljeve ndihmëse kam/jam; 

Ora e dytë 

Veprimtaritë e mësues-it/es:

• fton nxënësit të lexojnë në Librin e nxënësit tekstin “Muji dhe Halili”
•  bën pyetjet: Çfarë janë fjalët me shkronja të zeza? Kur kryhet veprimi i treguar nga foljet me 

shkronja të zeza? Në çfarë kohe janë foljet me shkronja të zeza?;
• kërkon nga nxënësit të zhvillojnë ushtrimet nr. 1-7 në Fletoren e punës.

Mësimi 9
Koha e tashme e mënyrës dëftore

  

Synimi: të mësojnë nxënësit se cilat janë zgjedhimet e foljeve dhe si zgjedhohen foljet e 
zgjedhimit të parë, të dytë dhe të tretë, veprore dhe joveprore, në kohën e tashme të mënyrës 
dëftore. 

Ora e parë 

Veprimtaritë e mësues-it/es:

•  duke u nisur nga njohuritë e fi tuara për foljet, bën pyetjet: Sa mënyra ka folja? Çfarë tregon 
mënyra dëftore? Sa kohë ka mënyra dëftore?

•  kërkon nga nxënësit të vështrojnë tabelën e zgjedhimit të foljeve veprore në kohë e tashme të 
mënyrës dëftore;

•  bën pyetjet: Sa zgjedhime kanë foljet? Me se mbarojnë në veten e parë të kohës së tashme foljet 
veprore të zgjedhimit të parë, të dytë dhe të tretë? Çfarë mbaresash marrin foljet e zgjedhimit të 
parë në kohën e tashme? Çfarë mbaresash marrin foljet e zgjedhimit të dytë në kohën e tashme? 
Çfarë mbaresash marrin foljet e zgjedhimit të tretë në kohën e tashme?;

•  nxirret përfundimi se foljet kanë tre zgjedhime, se zgjedhimi i parë përfshin foljet që në vetën 
e parë njëjës të kohës së tashme të mënyrës dëftore, forma veprore, marrin mbaresën j, se zgje-
dhimi i dytë përfshin foljet që në vetën e parë njëjës të kohës së tashme të mënyrës dëftore, 
forma veprore, dalin me një bashkëtingëllore të ndryshme nga j –ja, se zgjedhimi i tretë përfshi-
në foljet që në vetën e parë njëjës të kohës së tashme të mënyrës dëftore, forma veprore, dalin 
me zanore në fund, se foljet veprore të zgjedhimit të parë në kohën e tashme të dëftores marrin 
mbaresat: -j, -n, -n, -jmë, -ni, -jnë, se foljet e zgjedhimit të dytë në kohën e tashme të dëftores, 
në tri vetat e njëjësit, nuk marrin mbaresë, se në shumës marrin mbaresat -im, -ni, -in, se edhe 
foljet e zgjedhimit të tretë në tri vetat e njëjësit nuk marrin mbaresë dhe që në shumës marrin 
mbaresat: -më, -ni, -në ;

•  kërkon nga nxënësit të vështrojnë tabelën e zgjedhimit të foljeve joveprore në kohë e tashme të 
mënyrës dëftore;

•  bën pyetjet: Çfarë mbaresash marrin foljet joveprore të zgjedhimit të parë? Çfarë mbaresash mar-
rin foljet joveprore të zgjedhimit të dytë? Çfarë mbaresash marrin foljet joveprore të zgje dhimit të 
tretë? Çfarë dallimesh vini re ndërmjet tyre?;

•  nxirret përfundimi se në formën joveprore foljet e të tri zgjedhimeve marrin mbaresat: -(h)em, 
-(h)esh, -(h)et, -(h)emi, -(h)eni, -(h)en.

• kërkon nga nxënësit të zhvillojnë ushtrimet 1-2 në Fletoren e punës.

Ora e dytë 

Synimi: të mësojnë nxënësit se çfarë tregojnë foljet në kohën e tashme të mënyrës dëftore.

Veprimtaritë e mësues-it/es:

• fton nxënësit të lexojnë fjalitë e dhëna në Librin e nxënësit, faqe 30;
•  bën pyetjet: Çfarë janë fjalët me shkronja të zeza? Në çfarë mënyre janë foljet me shkronja të 

zeza ? Në çfarë kohe të mënyrës dëftore janë ato? Çfarë veprimesh tregon secila prej këtyre foljeve 
në kohën e tashme?;

•  nxirren përfundimet se foljet në kohën e tashme të mënyrës dëftore tregojnë veprime në të tash-
men (Nga lugina po fryn një erë e lehtë), veprime që përsëriten (Çdo javë Gjoni ndjek ndeshjet 
e futbollit.), veprime në të ardhmen (Arbeni niset nesër për Itali.), veprime mbarë kohore (Toka 
rrotullohet rreth diellit.), ose  veprime në të shkuarën (Ka një javë që nuk shkoj në shkollë.) ;

• kërkon nga nxënësit të zhvillojnë ushtrimet 3-7 në Fletoren e punës.

Vërejtjet e mësues-it/-es:

Mësimi 10
Përshkrimi i një procesi pune

  

Synimi: të kuptojnë nxënësit tekstet joletrare që përshkruajnë një proces pune, të aftësohen të 
fl asin dhe të shkruajnë në mënyrë të pavarur për këtë temë. 
Nevojiten: fotografi  të personaliteteve të njohura shqiptare dhe malazeze.

Ora e parë 

Veprimtaritë e mësues-it/es:

•  tregon fotografi  të personaliteteve të njohura të historisë shqiptare dhe malazeze dhe organizon 
diskutimin për kontributin e tyre;

• bën pyetjet: Çfarë janë përmendoret? Për kë ngrihen përmendoret?;
•  kërkon nga nxënësit të vështrojnë fotografi të e katër përmendoreve në Librin e nxënësit, faqe 34;
•  bën pyetjet: Çfarë kuptimi ka shprehja: “Ai meriton t’i ngrihet përmendorja”? Kujt i kushtohen këto 

përmendore? Çfarë dini ju për to? A e dini si ngrihet një përmendore?;
•  kërkon nga nxënësit të lexojnë tekstin “Si ngrihet një përmendore?”;
•  bën pyetjet: Për çfarë fl itet në këtë tekst? Kujt i kushtohet monumenti? Për ç’ arsye bëhet fi llimisht 

skeleti? Skeleti ndërtohet: a) me hekur dhe me dru apo  b) me argjilë dhe me gjips? Materiali kryesor 
për skulpturën është: a) plastelina  b) gjipsi  apo c) argjila? Çfarë vendoset sipër argjilës? Si bëhet 
negativi i skulpturës? Kur vendoset gjipsi mbi argjilë? Kur hiqet gjipsi nga skulptura argjilore? Si 
hiqet? Si transformohet skulptura në bronz? Ku vendoset skulptura e derdhur në bronz? Çfarë ma-
terialesh duhen për të bërë një monument të tillë?; 

•  vijon me pyetjet: Teksti që ke lexuar: a) fl et për historinë e monumentit, b) përshkruan ndërtimin 
e monumentit,  c) përshkruan monumentin, skulpturën?  Cilat lloje fjalësh përdoren më shumë në 
përshkrim? Për ç’ arsye mbizotërojnë foljet në këtë tekst? Cilat janë fazat e ndërtimit të një përmen-
doreje? Teksti është: - artistik,  - joartistik, - subjektiv, - objektiv? Kërkon nga nxënësit që për çdo 
rast t’i argumentojnë përgjigjet e veta; 

•  nxirren përfundimet se në përshkrimin e një procesi pune ka shumë rëndësi radha e veprimeve, 
se radha e veprimeve për ngritjen e një monumenti është kjo: 1. ndërtimi i skeletit, 2. mbushja 
e skeletit me argjilë, 3. vendosja e allçisë përmbi argjilë dhe heqja kur të thahet e saj pjesë-pjesë,  
4. derdhja në bronz e skulpturës në bazë të kallëpeve të allçisë, 5. vendosja e skulpturës në baza-
ment, se në një tekst përshkrues mbizotërojnë foljet, se në përshkrim  përdoret zakonisht veta e 
tretë e mënyrës dëftore të foljeve;

•  fton nxënësit të lexojnë në Librin e nxënësit, faqe 36, tekstin “Punime artistike me letër ose ori-
gami”; 

•  bën pyetjet: Çfarë përshkruhet në këtë tekst? Përse janë të domosdoshme fi gurat në këtë tekst? Cila 
formë foljore mbizotëron në tekst? Përse vetëm ajo?;

•  nxirren përfundimet se përshkrimi i procesit të një pune përmbledh radhën e veprimeve që 
duhen kryer për realizimin e saj, se kur përshkrimi ka të bëjë me një procesin të thjeshtë pune 
përdoren foljet në mënyrën urdhërore, zakonisht në vetën e dytë shumës, (paloseni, ngrijini...) 
ose në veten e dytë njëjës (palose, ngrije...), se për të ndihmuar që procesi i punës të kryhet me 
saktësi, tekstit mund t’i shtohen ilustrime, fotografi , skica etj.;

Ora e dytë 

Veprimtaritë e mësues-it/es:

• fton nxënësit të lexojnë në Librin e nxënësit, faqe 37, tekstin “Byrek me spinaq”;
• sipas modelit të dhënë, fton nxënësit të përshkruajnë procesin e përgatitjes së një gjelle ose 
ëmbëlsire;
• kërkon nga nxënësit të zhvillojnë ushtrimet nr. 1-3 në Fletoren e punës.

Vërejtjet e mësues-it/-es:

Mësimi 11
Përshkrimi i një dukurie natyrore

  

Synimi: të kuptojnë nxënësit tekstet joletrare që përshkruajnë një dukuri natyrore, të aftësohen të fl asin 
dhe të shkruajnë në mënyrë të pavarur për këtë temë. 
Nevojiten: fotografi  që ilustrojnë dukuri natyrore të veçanta.

Ora e parë 

Veprimtaritë e mësues-it/es:

• tregon fotografi  të dukurive natyrore të veçanta si tërmetet, vullkanet etj.;
•  bën pyetjet: Cilat dukuri të natyrës bëjnë më shumë dëme? Çfarë dini për tërmetet? Çfarë do 

të dëshironit të dinit rreth tyre?;
• kërkon nga nxënësit të lexojnë në Librin e nxënësit, faqe 38, tekstin “Tërmetet”;
•  bën pyetjet: Në tekst përshkruhet: a) tërmeti, b) dëmet që sjell tërmeti, c) fi llimi i tërmetit? 

dhe kërkon nga nxënësit që ta argumentojnë përgjigjen. Vijon me pyetjet: Çfarë është tër-
meti? Sa lloje tërmetesh ka? Si krijohen tërmetet tektonike? Në cilat vende të Shqipërisë dhe 
të Malit të Zi kanë rënë tërmete? Çfarë dëmesh kanë shkaktuar? A mund të parashikohen 
tërmetet? Çfarë masash janë marrë për t’u ruajtur nga tërmetet? Kërkon gjithashtu që të 
gjejnë në tekst pjesën ku përkufi zohet tërmeti dhe të dallojnë pjesën e tekstit që fl et për 
krijimin e tërmetit, si edhe pjesën ku tregohet për pasojat shkatërruese të tërmetit? Bën 
pyetjen: Cila formë foljore është përdorur në këtë përshkrim?;

•  nxirren përfundimet se teksti “Tërmetet” është përshkrim i një dukurie natyrore, se teksti 
në të cilin paraqiten shkaqet e krijimit dhe të veprimit të ndonjë dukurie natyrore, është 
përshkrim i dukurisë natyrore, se përshkrimi i një dukurie duhet të përmbajë përkufi zimin 
e dukurisë, kushtet dhe shkaqet e krijimit të saj, përshkrimin e veprimit të dukurisë dhe 
pasojat që rrjedhin nga veprimi i saj;

Ora e dytë 

Veprimtaritë e mësues-it/es:

•  kërkon nga nxënësit të fl asin për përjetimet e tyre lidhur me ndonjë tërmet që ka prekur 
Malin e Zi;

•  fton nxënësit të lexojnë në Librin e nxënësit, faqe 39, tekstin “Nga historia e tërmeteve në 
Shqipëri” dhe organizon diskutimin e tij duke e lidhur edhe me përvojat e Malit të Zi;  

• kërkon nga nxënësit të zhvillojnë ushtrimet nr. 1-3 në Fletoren e punës.

Vërejtjet e mësues-it/-es:

Mësimi 12
Koha e shkuar e mënyrës dëftore

  

Synimi: të mësojnë nxënësit se si zgjedhohen foljet e zgjedhimit të parë, të dytë 
dhe të tretë, veprore dhe joveprore, në kohën e shkuar të mënyrës dëftore. 
 

Ora e parë 

Veprimtaritë e mësues-it/es:

•  duke u nisur nga njohuritë e fi tuara për foljet bën pyetjet: Cilat janë kohët e mënyrës dëftore? 
Sa kohë ka e shkuara e dëftores së foljeve?

•  kërkon nga nxënësit të vështrojnë tabelën e zgjedhimit të foljeve veprore në kohët e shkuara 
të mënyrës dëftore;

•  bën pyetjet: Sa kohë ka e shkuara e mënyrës dëftore të foljeve? Cilat janë ato? Si zgjedhohen 
foljet veprore në të pakryerën e mënyrës dëftore? Si zgjedhohen foljet veprore në të kryerën e 
thjeshtë të mënyrës dëftore? Si zgjedhohen foljet veprore në të kryerën e mënyrës dëftore? Si 
zgjedhohen foljet veprore në më se të kryerën e mënyrës dëftore? Si zgjedhohen foljet veprore 
në të kryerën e tejshkuar të mënyrës dëftore?;

•  nxirren përfundimet se e shkuara e mënyrës dëftore ka pesë kohë: të pakryerën, të kryerën 
e thjeshtë, të kryerën, më se të kryerën dhe të kryerën e tejshkuar, se foljet veprore të të tri 
zgjedhimeve në të pakryerën ma rrin të njëjtat mbaresa (-ja, -je, -te/nte, -nim, -nit, -nin), se 
në të kryerën e thjeshtë,  kur mbarojnë me zanore, marrin mba re sat: -va, - ve, -i/u; -m(ë), 
-t(ë), -n(ë), dhe kur mbarojnë me bash kë tingëllore, mbaresat - a, -e, -i/-u, -ëm, -ët, -ën,  se 
e kryera formohet duke shtuar përpara pjesores së fol jes foljen kam në kohën e tash me (kam 
larë), se më se e kryera formohet duke shtuar përpara pje sores së foljes foljen kam në ko hën 
e pa kry er (kisha larë), se e kryera e tejshkuar formohet duke shtuar për pa ra pjesores së 
foljes foljen kam në ko hën e kryer të thjeshtë (pata larë);

•  kërkon nga nxënësit të vështrojnë tabelën e zgjedhimit të foljeve joveprore në kohën e 
shkuar të mënyrës dëftore;

•  bën pyetjet: Çfarë mbaresash marrin foljet joveprore të zgjedhimit të parë? Çfarë mbare-
sash marrin foljet joveprore të zgjedhimit të dytë? Çfarë mbaresash marrin foljet joveprore të 
zgjedhimit të tretë? Çfarë dallimesh vini re ndërmjet tyre?; 

•  nxirret përfundimi se foljet joveprore, në të pakryerën e mënyrës dëftore marrin mbaresat: 
- (h)esha, - (h)eshe, - (h)ej, - (h)eshim, - (h)eshit, - (h)eshin, se në të kryerën e thjeshtë marrin 
përpara pjesëzën, se me përjashtim të vetës së tretë njëjës, format e vetave të tjera janë si 
ato të formës veprore (lava - u lava, lave - u lave etj.), se në vetën e tretë njëjës, mbaresa i 
ose u bie (ai lau/u la, rriti/u rrit, zuri/u zu, mësoi/u mësua, ktheu/u kthye), se kohët e përbëra 
të së shkuarës formohen me ndih mën e foljes jam;

Ora e dytë 

Synimi: të mësojnë nxënësit se çfarë tregojnë foljet në kohën e shkuar të mënyrës dëftore.

Veprimtaritë e mësues-it/es:

• fton nxënësit të lexojnë në Librin e nxënësit, faqe 41, fjalitë me folje në kohët e së shkuarës;
•  bën pyetjet: Çfarë janë fjalët me shkronja të zeza? Në çfarë kohe të mënyrës dëftore janë fol-

jet me shkronja të zeza në tri fjalitë e para? Në çfarë kohe të mënyrës dëftore janë foljet me 
shkronja të zeza në dy fjalitë e fundit? Kur kryhet veprimi i treguar nga e pakryera, e kryera e 
thjeshtë dhe e kryera, para a pas çastit të ligjërimit ? Kur kryhet veprimi i treguar nga më se e 
kryera dhe e  kryera e tejshkuar e mënyrës dëftore, para a pas çastit të ligjërimit?;

•  nxirret përfundimi se foljet në kohën e pakryer, të kryer të thjeshtë dhe të kryer shprehin 
veprime që kryhen para çastit të ligjërimit, kurse foljet në kohën më se të kryer dhe të kryer 
të tejshkuar shprehin veprime që kryhen  para një çasti të caktuar të së shkuarës;

• kërkon nga nxënësit të zhvillojnë ushtrimet nr 1-5 në Fletoren e punës.

Vërejtjet e mësues-it/-es:

Mësimi 13
Koha e ardhme e mënyrës dëftore

Synimi: të mësojnë nxënësit se si zgjedhohen foljet e zgjedhimit të parë, të dytë dhe të tretë, 
veprore, në kohën e ardhme të mënyrës dëftore. 

Ora e parë 

Veprimtaritë e mësues-it/es:

•  kërkon nga nxënësit të vështrojnë tabelën e zgjedhimit të foljeve veprore në kohët e ar-
dhme të mënyrës dëftore;

•  bën pyetjet: Sa kohë ka e ardhmja e dëftores? Si zgjedhohen foljet veprore në të ardhmen 
e mënyrës dëftore? Si zgjedhohen foljet veprore në të ardhmen e përparme të mënyrës 
dëftore?;

•  nxirren përfundimet se e ardhmja e mënyrës dëftore ka dy kohë: të ardhmen dhe të ardh-
men e përparme, se e ardhmja e dëftores së formës veprore ndërtohet duke vënë pjesëzën 
do për pa ra foljes në kohën e tashme të mënyrës lidhore (do të punoj), se veta e tretë njëjës 
e kohës së ardhme shkruhet gjith mo në me ë në fund (do të punojë, do të shikojë, do të dalë, 
si edhe do të kryejë, do të shkruajë), se e ardhmja e përparme ndërtohet duke vënë format e 
së ardhmes së foljes kam për pa ra pjesores së foljes (do të kem larë);

•  duke shfrytëzuat tabelën përkatëse shpjegon se në gjuhën shqipe ka edhe një formë tjetër 
të së ardhmes që ndërtohet duke vendosur përpara formës së pash t je lluar të tipit për 
të+pjesore format e së tashmes së fol jes kam (kam për të punuar);

• kërkon nga nxënësit të zhvillojnë ushtrimet nr. 1-2 në Fletoren e punës. 

Ora e dytë 

Synimi: të mësojnë nxënësit se si zgjedhohen foljet e zgjedhimit të parë, të dytë dhe të tretë, 
joveprore, në kohën e ardhme të mënyrës dëftore dhe çfarë tregojnë foljet në kohën e ardhme 
të mënyrës dëftore.

Veprimtaritë e mësues-it/es:

• kërkon nga nxënësit të vështrojnë tabelën e zgjedhimit të foljeve joveprore në kohët e ar-
dhme të mënyrës dëftore;
• bën pyetjet: Si zgjedhohen foljet joveprore kohën e ardhme të mënyrës dëftore? Si zgjedho-
hen foljet joveprore kohën e ardhme të përparme të mënyrës dëftore?;
• nxirret përfundimi se e ardhmja e dëftores së formës joveprore for mo het nga e tashmja e 
lidhores joveprore me pjesëzën do për para, se e ardhmja e përparme e dëftores së formës jo-
vep rore formohet nga e ardhmja e foljes jam dhe pje sor ja e foljes;
• fton nxënësit të lexojnë në Librin e nxënësit, faqe 43, fjalitë me folje në kohët e së ardhmes;
• bën pyetjet: Çfarë janë fjalët me shkronja të zeza? Në çfarë kohe të mënyrës dëftore janë fol-
jet me shkronja të zeza në katër fjalitë e para? Në çfarë kohe të mënyrës dëftore janë foljet me 
shkronja të zeza në dy fjalitë e fundit? Kur kryhet veprimi i treguar nga e ardhmja e mënyrës 
dëftore? Kur kryhet veprimi i treguar nga e ardhmja e përparme e mënyrës dëftore?;
• nxirren përfundimet se foljet në kohën e ardhme tregojnë një veprim që pritet të kryhet pas 
çastit kur fl a sim ose një veprim që do të kryhet me siguri, se ndonjëherë, veta e dytë dhe e tretë 
e së ardhmes së tipit me do përdoret me kuptimin e urdhërores (Nesër do të nisem për Paris.), 
se e ardhmja e foljeve kam, jam përdoret ndo një he rë për të treguar mundësi (Kush do të jetë 
në këtë orë? = Kush mund të jetë?); se foljet në kohën e ardhme të përparme tregojnë një ve-
prim që pritet të kryhet në të ardhmen përpara një veprimi tjetër edhe ky në të ardhmen, se 

e ardhmja e përparme përdoret më shumë për të shprehur vep rime të mundshme në kohën 
e shkuar;
• kërkon nga nxënësit të zhvillojnë ushtrimet nr. 3-6 në Fletoren e punës.

Vërejtjet e mësues-it/-es:

Mësimi 14
Tregim për jetën e një njeriu të njohur

Synimi: të kuptojnë nxënësit tekstet joletrare që përshkruajnë jetën e një njeriu të njohur, të 
aftësohen të fl asin dhe të shkruajnë në mënyrë të pavarur për këtë temë. 
Nevojiten: fotografi  të Gjergj Fishtës dhe të veprave të tij.
 

Ora e parë 

Veprimtaritë e mësues-it/es:

• tregon fotografi  të Gjergj Fishtës dhe të veprave të tij dhe organizon diskutimin e tyre;
•  kërkon nga nxënësit të lexojnë në Librin e nxënësit, faqe 48, tekstin “Gjergj Fishta në shtra-

tin e vdekjes”;
•  bën pyetjet: Për çfarë fl itet në këtë tekst? Ku dhe kur janë gjetur tri fotografi të e Fishtës? Pse i 

quan befasuese autori tri fotografi të e Fishtës? Çfarë tregojnë fotografi të e gjetura? Cilat janë 
fjalët e Fishtës para vdekjes? Po mesazhi i tij cili ishte?; 

•  vijon me pyetjet: Në cilën vetë është shkruar përgjithësisht teksti? Çfarë arrihet me përdori-
min e kësaj vete? Pse ky tekst na kujton biografi në? A ka në tekst elementet letrare? Teksti për 
jetën e një personaliteti të dëgjuar është: a) realist (i vërtetë, objektiv), b) romantik, (subjek-
tiv, fantastik), c) humoristik (qesharak), ç) satirik (therës, tallës)). Kërkon nga nxënësit ta 
argumentojnë mendimin e vet dhe të nënvizojnë  elementet e të treguarit objektiv (fjalë 
dhe fjali). Vijon me pyetjet: Çfarë lidhjesh ka mes autorit dhe lëndës që tregohet: a) satirike, 
b) sentimentale, c) humoristike? A ka në tekst elemente  subjektive? Kërkon nga nxënësit ta 
argumentojnë përgjigjen me të dhëna nga teksti. Vijon me pyetjet: Cilat forma foljore janë 
përdorur në paragrafi n e dytë? Për se shërben ndryshimi i formave foljore në tekst? Cila vetë 
përdoret më shumë për t’i treguar ngjarjet në mënyrë objektive?;

•  nxirren përfundimet se në tekstet shkencore, profesionale, publicistike dhe letrare para-
qitja e objektit të të treguarit mund të jetë objektive, subjektive, humoristike, satirike, reali-
ste, romantike ose sentimentale, se në tekstet shkencore dhe profesionale ajo duhet të jetë 
objektive dhe realiste, ndërsa në tekstet publicistike dhe letrare mund të jetë e ndërthurur, 
se të treguarit në vetën e parë i jep tregimit të ngjarjes karakter subjektiv, kurse të treguarit 
në vetën e tretë i i jep tregimit të ngjarjes karakter objektiv. 

• kërkon nga nxënësit të zhvillojnë ushtrimin përkatës në Fletoren e punës.

Vërejtjet e mësues-it/-es:

Mësimi 15
Njoftimet publike

  

Synimi: të aftësohen nxënësit të lexojnë e të kuptojnë tekstet publicistike, në këtë rast njoftimet 
publike dhe të shkruajnë vetë njoftime publike.
Nevojiten: njoftime publike (nga gazetat, në formë pllakati, tabele, ose e-maili) të botuara ose 
edhe njoftime të regjistruara në magnetofon. 
 

Ora e parë 

Veprimtaritë e mësues-it/es:

•  tregon njoftime publike të botuara në forma të ndryshme ose fton nxënësit të dëgjojnë 
njoftimet publike të regjistruara në magnetofon dhe organizon diskutimin e tyre;

•  fton nxënësit të lexojnë në Librin e nxënësit, faqe 50, tekstin “Fëmijët e Ulqinit morën pjesë 
në festivalin ndërkombëtar “Ylberi i Prishtinës”;

•  bën pyetjet që lidhen me përmbajtjen e tekstit: Për çfarë fl itet në këtë tekst? Kur është mbaj-
tur ky festival? Kush e ka organizuar festivalin? Kush ka marrë pjesë në festival? Çfarë mesa-
zhi përcolli festivali? Në çfarë festivali tjetër do të marrë pjesë grupi i fëmijëve nga Ulqini?;

•  vijon me pyetje që lidhen me formën e tekstit: Teksti është: a) lajmërim, b) njoftim, c) 
reklamë? Kërkon nga nxënësit ta argumentojnë përgjigjen e tyre;

• kërkon nga nxënësit të zhvillojnë ushtrimet nr. 1-2 në Fletoren e punës.

Ora e dytë 

Veprimtaritë e mësues-it/es:

•  kërkon nga nxënësit të lexojnë në Librin e nxënësit, faqe 51, tekstin “Turneu evropian me 
motoçikleta 26 maj - 2 qershor 2008”;

•  bën pyetje që lidhen me përmbajtjen e tekstit: Për çfarë  fl et ky tekst? Kur është zhvilluar 
kjo veprimtari?  Kush ka marrë pjesë në këtë veprimtari? Çfarë mesazhi ka përcjell kjo vep-
rimtari?;

•  vijon me pyetje që lidhen me formën e tekstit: Teksti është: a) shkencor, b) artistik, c) infor-
mativ? Në këtë tekst: a) tregohet rrjedha e ngjarjeve, b) njoftohet për ngjarjen, c) jepen për-
shtypjet për ngjarjen? Teksti është: a) lajmërim, b) njoftim, c) përshkrim i një veprimtarie? 
Kërkon nga nxënësit ta argumentojnë përgjigjen e tyre. Vijon me pyetjen: Ky njoftim është  
a) publik, b) privat, c) zyrtar, ç) jozyrtar?;

•  nxirren përfundimet se njoftimi publik është një tekst informativ që na vë në dijeni për ve-
primtari, ngjarje ose manifestimet që janë zhvilluar ose që do të zhvillohen. Ato shkruhen 
me ton zyrtar dhe gjuhë të qartë e të kuptueshme. Mund të publikohen në gazeta, revista, 
radio, televizor. Forma të ndryshme të njoftimeve janë pllakati, tabela, teksti, e-maili.

Vërejtjet e mësues-it/-es:

Mësimi 16
Reklama

  

Synimi: të aftësohen nxënësit të kuptojnë llojet dhe veçoritë e reklamave dhe të përgatitin vetë 
reklama;
Nevojiten: njoftime reklama të botuara ose edhe të regjistruara në magnetofon. 
 

Ora e parë 

Veprimtaritë e mësues-it/es:

•  duke u nisur nga njohuritë e fi tuar deri tani për reklamat, kërkon nga nxënësit t’u përgjigjen 
pyetjeve: Çfarë janë reklamat? Cili është qëllimi i tyre? Çfarë mund të shërbejë si mjet për 
dhënien e mesazhit të reklamës? Cilat lloje  reklamash lënë më shumë mbresa tek ju? Për ç’ 
arsye?;

•  tregon reklamat e botuara ose fton nxënësit të dëgjojnë reklamat e regjistruara në magne-
tofon dhe organizon diskutimin e tyre;

•  fton nxënësit të vështrojnë në Librin e nxënësit, faqe 53, tre reklamat për Primus-el. comp.,  
për fi rmën “Ikea” dhe për Cungu & Comp;

•  bën pyetjet: Reklamat e mësipërme janë: a) shtypi, b) televizive, c) radiofonik? Çfarë reklam-
ohet në këto reklama: a) çmimi, b) shërbimi, c) prodhimi,  ç) fi rma?

• i fton të vështrojnë reklamën për T-Com në tekstin e nxënësit;

•  bën pyetjet: Çfarë reklamohet: a) çmimi i paketës, b) qendra T Kom, c)  paketa e re e ADSL-

së, ç) mospagimi i taksës? Mundësitë për blerjen e saj janë thënë me fjalët: a) paketë e re, b) 
vetëm 20 euro në muaj, c) fuqia 1 GB, ç) s’ ka detyrime tatimore? Përparësitë e këtij prodhimi 
të shprehura në reklamë: a) gjithçka në vendin e vet, b) lidhja pa pagesë, c) .............................
............  , ç) ....................................... ?;

• kërkon nga nxënësit vështrojnë reklamën në vijim në Tekstin e nxënësit, faqe 55.
• bën pyetjet: Çfarë reklamohet në këtë reklamë: a) prodhim i ri i kompanisë, b) kompania 
“Promonte”, c)çmimet e arsyeshme të bisedimeve përmes rrjetit “Promonte”? Kërkon nga nxë-
nësit ta argumentojnë përgjigjen e tyre;

•  vijon me pyetjet: Përse në reklamë nuk është thënë me se merret kompania “Promonte”? 
Në bazë të kujt mund të nxjerrim përfundimin? Efekti i kësaj reklame është arritur: a) me 
theksimin e cilësisë të prodhimit, b) me pjesën tekstuale të reklamës, c) me anën vizuale të 
reklamës? Kërkon nga nxënësit ta argumentojnë përgjigjen e tyre;  

•  nxirren përfundimet se reklama synon t’i informojë blerësit për një prodhim të ri, për cilësitë 
e prodhimeve ose të shërbimeve, për çmimet e arsyeshme, për mënyrën e përdorimit dhe 
të funksionimit të prodhimeve, t’i bind blerësit për cilësinë e një prodhimi ose për ta blerë 
një prodhim ose t’u rikujtojë atyre një prodhim që ka kohë që gjendet në treg dhe që është 
i domosdoshëm për to, se reklamat janë radiofonike, televizive dhe të shtypit, se reklamat e 
arrijnë qëllimin me efektet zanore e pamore dhe me përdorimin specifi k të gjuhës. 

Ora e dytë 

Veprimtaritë e mësues-it/es:

• kërkon nga nxënësit të vështrojnë në Librin e nxënësit, faqe 56, reklamat  “ SOZHE paketa”;

•  bën pyetje: Çfarë reklamohet në këtë reklamë : a) paketa e re e Bankës së Podgoricës, b) ak-
sioni për zbritjen e kuotizacionit, c) numri i madh i prodhimeve dhe i shërbimeve? Leverdia 
a blerjes tregohen me fjalët: a) tre muaj 50% zbutjen e kuotizacionit b) sete të unifi kuara 
të shërbimeve bankare c) ... kursimi eshte: Juaj ... ç) Shkolla më e ulët e kamatës ? Me cilat 
fjalë porositësit e reklamës duan t’i bindin blerësit, ta blejnë sa më parë këtë prodhim : 
a) merrni SOZHE paketën Tuaj, b)kursimi i konsiderueshëm i të hollave dhe dhe i kohës;

•  kërkon nga nxënësit të vështrojnë në Librin e nxënësit, faqe 57, reklamat e m-tel  “I pasur 
sa gjithë bota”;

•  kërkon nga nxënësit që në bazë të ambalazhit së kutisë së prodhimit, të shkruajnë një tekst 
reklame për radio ose TV dhe të krahasojnë të dhënat nga ambalazhi me ato që do të jepni 
në reklamë;

•  nxirren përfundimet se reklamat janë radiofonike, televizive dhe të shtypit, se reklamat 
e arrijnë qëllimin me efektet zanore, pamore dhe me përdorimin specifi k të gjuhës, se 
reklamat radiofonike karakterizohen nga kombinimi i tekstit me muzikën, se tek pjesa 
muzikore e reklamës vëmendja përqendrohet në gjetjen e melodisë dhe në efektin e saj të 
veçantë, kurse tek pjesa e tekstit të reklamës radiofonike vëmendja përqendrohet në tim-
brin e zërit, në ritmin e të folurit, në lartësinë e zërit dhe në pushimet gjatë të folurit, se për 
reklamat televizive, përveç muzikës dhe tekstit, ka rëndësi edhe fi gura edhe harmonizimi i 
lëvizjes së fi gurave gjë që ngjason shpesh me fi lma të shkurtër, se në reklamat televizive që 
jepen disa herë në ditë autorët e tyre mundohen të përfshijnë fi gura të njohura publike si 
artistë, sportistë etj. dhe të përdorin një teknologji sa më të re e moderne;

•  kërkon nga nxënësit të lexojnë dhe të komentojnë tekstin në Librin e nxënësit me titull 
“Shqipëria; një dashuri e re mesdhetare”

• kërkon nga nxënësit të zhvillojnë ushtrimet nr. 1-4 në Fletoren e punës.

Shënim: ky mësim mund të zhvillohet në tri orë mësimi, në qoftë se mësuesi/-ja e gjykon të 
arsyeshme.

Vërejtjet e mësues-it/-es:

Mësimi 17
Fjalia e thjeshtë

Synimi: të mësojnë nxënësit veçoritë strukturore të fjalisë së thjeshtë dhe t’i përdorin drejtë ato 
në gjuhën e folur dhe të shkruar.

Ora e parë 

Veprimtaritë e mësues-it/es:

•  duke u nisur nga njohuritë e fi tuara deri tani për fjalinë e thjeshtë, kërkon nga nxënësit të 
thonë se çfarë është fjalia e thjeshtë dhe çfarë lloje fjalish të thjeshta ka gjuha shqipe;

• kërkon nga nxënësit të lexojnë në Librin e nxënësit tekstin “Një çikë mjaltë”;
•  bën pyetjet: Sa folje kallëzues ka secila nga fjalitë me shkronja të zeza? Çfarë fjalish janë ato 

me shkronja të zeza? Kërkon nga nxënësit t’i argumentojnë përgjigjet e tyre. Vijon me py-
etjen: A mund të ketë fjalia e thjeshtë dy ose më shumë folje kallëzues?  Kërkon nga nxënësit 
ta argumentojnë përgjigjen me shembuj;

•  vijon me pyetjet: Çfarë fjalish të thjeshta janë fjalitë me shkronja të zeza, dëftore, pyetëse, 
dëshirore apo nxitëse? Çfarë fjalish të thjeshta janë fjalitë me shkronja të zeza, të thjeshta 
minimale apo të zgjeruara? Kërkon t’i argumentojnë përgjigjet. Vijon me pyetjen: Fjalitë 
me shkronja të zeza janë njëkryegjymtyrëshe apo dykryegjymtyrëshe? Kërkon ta argumen-
tojnë përgjigjen e tyre;

•  nxirren përfundimet se, në dallim nga fjalia e përbërë që ka dy ose më shumë folje kallë-
zues, fjalia e thjeshtë ka vetëm një folje kallëzues në një nga format e zgjedhimit të saj, se si-
pas kuptimit fjalitë e thjeshta janë dëftore, pyetëse, dëshirore dhe nxitëse, se fjalia e thjeshtë 
mund të jetë e thjeshtë minimale dhe e thjeshtë e zgjeruar, se jo gjithmonë fjalia e thjeshtë 
i ka të shprehura të dyja grupet kryesore të fjalisë, atë të kryefjalës dhe atë të kallëzuesit, se 
fjalitë e thjeshta mund të jenë dykryegjymtyrëshe dhe njëkryegjymtyrëshe; 

•  kërkon nga nxënësit të vështrojnë fi gurat në Librin e nxënësit, faqe 60;
•   bën pyetjet: Çfarë po bën mësuesi? Po Andi dhe Mirela çfarë po bëjnë? Çfarë i thotë Gjergji 

Gjelës? Po ajo si i përgjigjet? Cila nga fjalitë e mësipërme është njëkryegjymtyrëshe? Cilat 
fjali janë dëftore? Cilat fjali janë pyetëse? Cilat fjali janë nxitëse? Cilat fjali janë dëshirore?; 

• kërkon nga nxënësit të zhvillojnë ushtrimin nr. 1 në Fletoren e punës. 

Ora e dytë
 
Veprimtaritë e mësues-it/es:
 

• fton nxënësit të lexojnë në Librin e nxënësit, faqe 60, tekstin “ Libri për princin e lumtur”;
•  bën pyetjet: Çfarë fjalish janë ato me shkronja të zeza, të thjeshta apo të përbëra? Kërkon 

nga nxënësit ta argumentojnë përgjigjen. U kërkon të nënvizojnë me ngjyrë të kuqe fjalitë e 
thjeshta dëftore, me ngjyrë blu fjalitë e thjeshta pyetëse dhe me ngjyrë rozë fjalitë e thjeshta 
nxitëse. Vijon me pyetjen: Përveç fjalive dëftore, pyetëse dhe nxitëse, a ka fjali të tjera sipas 
kuptimit? Bën pyetjen: Si quhen fjalitë dëftore, pyetës e nxitëse që shoqërohen me një ndjenjë 
të fortë kënaqësie, habie, frike, zemërimi etj? Kërkon nga nxënësit të japin shembuj;

• kërkon nga nxënësit të zhvillojnë ushtrimet nr. 2-4 në Fletoren e punës.

Vërejtjet e mësues-it/-es:

Mësimi 18
Kryefjala dhe kallëzuesi

Synimi: të dallojnë nxënësit kryefjalën dhe kallëzuesin e fjalisë; të njohin veçoritë e ndërtimit të 
tyre dhe t’i përdorin drejtë ato në gjuhën e folur dhe të shkruar.

Ora e parë 

Veprimtaritë e mësues-it/es:

•  duke u nisur nga njohuritë e fi tuara deri tani për fjalinë e thjeshtë, kërkon nga nxënësit të 
thonë se çfarë është kryefjala dhe çfarë ështe kallëzuesi i fjalisë;

•  kërkon nga nxënësit të lexojnë në Librin e nxënësit fjalitë: Një fajdexhi i moshuar jetonte në 
një vend të largët. Ai ishte një koprrac i madh dhe i pashpirt; 

•  bën pyetjet: Çfarë tregon grupi emëror një fajdexhi i moshuar në fjalinë e parë? Çfarë py-
etjeje i përgjigjet grupi emëror një fajdexhi i moshuar? Çfarë është grupi emëror një fajdexhi 
i moshuar? Çfarë tregon përemri dëftor ai në fjalinë e dytë? Cilës pyetjeje i përgjigjet përemri 
dëftor ai? Çfarë është përemri dëftor ai? Çfarë tregon folja jetonte në fjalinë e parë? Cilës 
pyetjeje i përgjigjet folja jetonte? Çfarë është folja jetonte? Çfarë tregojnë fjalët ishte një kop-
rrac në fjalinë e dytë? Cilës pyetje i përgjigjen fjalët ishte një koprrac? Çfarë janë fjalët ishte 
një koprrac?;

•  nxirren përfundimet se kryefjala tregon se kush e kryen veprimin ose kush e ka cilësinë a 
karakteristikën që shprehet nga folja ose grupi foljor, se kryefjala është gjymtyra kryesore 
e fjalisë që u përgjigjet pyetjeve: -kush?, -cili?, -cila?, -cilët? etj., se kallëzuesi është gjym-
tyra kryesore e fjalisë që tregon ç’bën, ç’është ose si është personi apo a sendi i shprehur 
nga kryefjala, se kallëzuesi tregon ç’veprim kryen ose ç’veti a karakteristikë ka personi apo 
sendi i shprehur nga kryefjala, se kallëzuesi që tregon veprim është kallëzues foljor dhe se 
ka llëzuesi që tregon një veti a karakteristikë është kallëzues emëror; 

•  kërkon nga nxënësit të lexojnë fjalitë në vijim në Librin e nxënësit, faqe 62;
•  bën pyetjet: Çfarë tregojnë fjalët me shkronja të zeza? Çfarë pyetje i përgjigjen? Çfarë janë 

fjalët me shkronja të zeza? Me se janë shprehur kryefjalët me shkronja të zeza?;
•  nxirren përfundimet se kryefjala mund të shprehet me emër ose grup emëror, me përemër 

dhe me numëror, se fjalia mund të ketë një kryefjalë të vetme ose disa kryefjalë që formo-
jnë kryefjalë të shumëfi shtë, se kur kryefjalët e shumëfi shta nuk lidhen në mes tyre me 
lidhëzat dhe, as, ose, ndahen me presje; 

• kërkon nga nxënësit të zhvilljnë ushtrimin nr 1 në Fletoren e punës. 

Ora e dytë 

Veprimtaritë e mësues-it/es:

• fton nxënësit të lexojnë në Librin e nxënësit, faqe 63, fjalitë me kallëzues foljor;
•  bën pyetjet: Çfarë tregojnë fjalët me shkronja të zeza? Çfarë pyetje i përgjigjen? Çfarë janë 

fjalët me shkronja të zeza? Me se janë shprehur kallëzuesit me shkronja të zeza?;
•  nxirren përfundimet se kallëzuesi foljor mund të jetë i thjeshtë dhe i përbërë, se kallëzuesi 

i thjeshtë foljor shprehet me një folje të vetme në një nga mënyrat vetore (dëftore, habitore, 
kushtore, urdhërore, dëshirore); pra, me një folje të shtjelluar, se kallëzuesi i përbërë foljor 
formohet nga dy pjesë: pjesa e parë mund të jetë një folje që tregon fi llimin e veprimit 
(fi lloj, zë, nis), vazhdimin e veprimit (vazhdoj), domosdoshmërinë e kryerjes së veprimit 
(duhet, do) dhe mundësinë e kryerjes së veprimit (mund).;

• fton nxënësit të lexojnë në Librin e nxënësit faqe 63 fjalitë me kallëzues emëror;
•  bën pyetjet: Çfarë tregojnë fjalët me shkronja të zeza? Çfarë pyetje i përgjigjen? Çfarë janë 

fjalët me shkronja të zeza? Me se janë shprehur kallëzuesit me shkronja të zeza?;
•  nxirren përfundimet se kallëzuesi emëror formohet nga këpuja dhe pjesa emërtuese (Jeta e 

tij ishte mjerim), se si këpujë e kallëzuesit emëror përdoret folja jam, se si pjesë emërtuese e 
kallëzuesit emëror përdoret: një emër, një mbiemër, një përemër, se edhe kallëzuesi emëror 
mund të jetë i përbërë dhe se në këtë rast këpuja paraprihet nga foljet mund dhe duhet;

•  fton nxënësit të lexojnë në Librin e nxënësit, faqe 64, fjalitë në vijim që konkretizojnë për-
shtatjen e kryefjalës me kallëzuesin;

•  bën pyetjet: Në çfarë numri janë kryefjalët në dy fjalitë e para? Në çfarë numri janë kallëzu-
esit? Në çfarë vete janë kryefjalët në dy fjalitë e dyta? Në çfarë vete janë kallëzuesit? Në çfarë 
gjinie janë kryefjalët në dy fjalitë e treta? Në çfarë gjinie  janë pjesët emërore të kallëzuesit?

•  nxirren përfundimet se kryefjala është e lidhur ngushtë me kallëzuesin, se kryefjala për-
shtatet me kallëzuesin në numër edhe në vetë, se po të ndryshojë numri dhe veta e kryef-
jalës ndryshon edhe numri dhe veta e kallëzuesit, se kur kallëzuesi është emëror, kryefjala 
përshtatet me pjesën emërore të kallëzuesit në gjini;

• kërkon nga nxënësit të zhvillojnë ushtrimet nr. 2-4 në Fletoren e punës.

Vërejtjet e mësues-it/-es:



33Komunikojmë dhe hartojmë
Përdorim gjuhën

Mësimi 19
Letra jozyrtare

  

Synimi: të njohin nxënësit veçoritë e një letre jozyrtare dhe të aftësohen të shkruajnë vetë letra 
jozyrtare në përputhje me kërkesat gjuhësore e estetike, pa gabime gramatikore e drejtshkri-
more.

Ora e parë 

Veprimtaritë e mësues-it/es:

•  pyet nxënësit se kur dhe me ç’rast i kanë shkruar letër dikujt, si edhe kur dhe me ç’rast kanë 
marrë letër prej dikujt;

• fton nxënësit të lexojnë në Librin e nxënësit, faqe 68, letrën e Mirjetës dërguar Lirisë.
•  bën pyetjet: Kush e ka shkruar letrën? Kujt i drejtohet letra? Kur dhe ku është shkruar letra? 

Letra është: a) zyrtare, b) jozyrtare?  Mbi ç’bazë keni arritur në këtë përfundim? Çfarë është bërë 
shkak për t’u shkruar kjo letër? Me ç’ qëllim është shkruar kjo letër: a) për të treguar diçka, b) 
për të përshkruar një veprim, c) për të përshkruar një dukuri? Kërkon nga nxënësit të zgjedhin 
përgjigjen e saktë dhe ta argumentojnë atë me të dhëna nga letra. Kërkon gjithashtu që të gje-
jnë në letër fjalitë që shprehin ndjenjat dhe mbresat. 

•  vijon me pyetjen: Kjo letër është: a) subjektive, b) objektive? Kërkon nga nxënësit ta argumen-
tojnë përgjigjen me të dhëna nga letra. Bën pyetjen: Letra është shkruar: a) me stil bashkëbise-
dues, b)me stil artistik-letrar?  Kërkon nga nxënësit ta argumentoje përgjigjen me të dhëna nga 
letra;

• kërkon nga nxënësit të vështrojnë strukturën e letrës në vijim;
• bën pyetjet: Cilat janë pjesët përbërëse të letrës jozyrtare? Çfarë shënohet me shkurtimin P.-S.?; 
•  nxirren përfundimet se letrat mund të jenë jozyrtare dhe zyrtare, se letrat jozyrtare u drejtohen 

njerëzve të familjes, shokëve ose të afërmve, se letra jozyrtare janë edhe ato që dërgohen për të 
uruar, ngushëlluar, falënderuar etj., se letrat jozyrtare shkruhen me dorë dhe me një gjuhë rela-
tivisht të çlirët, se mënyrën e drejtimit, gjatësinë e letrës dhe stilin me të cilin do ta shkruajmë i 
zgjedhim vetë, se personit që i shkruajmë një letër të tillë i drejtohemi me –ti, se në letrën jozyr-
tare shkruajmë zakonisht për përshtypjet, planet, mendimet, ngjarjet e përditshme etj., se P.–S. 
(Post-scriptum =pas shkrim)  shënon shkrimin që plotëson përmbajtjen e letrës së shkruar; 

• kërkon nga nxënësit të zhvillojnë ushtrimin nr. 1 në Fletoren e punës.

Ora e dytë 

Veprimtaritë e mësues-it/es:

• kërkon nga nxënësit të lexojnë në Librin e nxënësit, faqe 70, e-mail-in që Gjergji i dërgon Artanit; 
• bën pyetje: Kush e shkruan e-mail-in? Si e gjetët? Përse në fund të këtij e-mail-i nuk ka nënshkrim? 
Çfarë kupton nga titulli i këtij e-mail-i? Nga e merr vesh se Gjergji dhe Artani i shkruajnë çdo ditë 
njëri-tjetrit përmes e-mail-it? U kërkon të krahasojnë e-mail-in e Gjergjit me letrën e Mirjetës. Bën 
pyetjen: Pse përmbajtja e tekstit të shkruar nga Gjergji i përgjigjet më shumë formës me e-mail?  
Kërkon nga nxënësit të shkruajnë përgjigjen e njërit nga shkrimet e  mësipërme;
• kërkon nga nxënësit të zhvillojnë ushtrimet nr. 2-3 në Fletoren e punës.

Vërejtjet e mësues-it/-es:

Mësimi 20
Letra zyrtare

Synimi: të njohin nxënësit veçoritë e një letre zyrtare dhe të aftësohen të shkruajnë vetë le-
tra zyrtare në përputhje me kërkesat gjuhësore e estetike, pa gabime gramatikore e drejtshkri-
more.

Ora e parë 

Veprimtaritë e mësues-it/es:

• fton nxënësit të lexojnë në Librin e nxënësit, faqe 71, letrën zyrtare të Floresha Zadrimës
•  bën pyetjet: Kush e ka shkruar këtë letër? Çfarë të dhënash ka për dërguesin e letrës? Kujt i 

drejtohet letra? Kush është marrësi? Ç’funksion kryen ai? Në ç’mënyrë i drejtohet? Çfarë është 
shkruar në letër? Për çfarë fl itet në pjesën e dytë të letrës? Me cilat fjalë përfundon letra? Cili 
është dhe si është nënshkrimi i dërguesit? Si është letra: a) zyrtare, b) jozyrtare? Si arritët në 
këtë përfundim: a) në bazë të argumenteve, b) në bazë të mënyrës së drejtimit, c) në bazë të 
gjuhës së përdorur, ç) në bazë të përmbajtjes së letrës? Kërkon nga nxënësit të përcaktojnë 
përgjigjet e sakta dhe t’i argumentojnë me të dhëna nga teksti i letrës;

•  kërkon nga nxënësit të lexojnë në Librin e nxënësit, faqe 72, e-mail-in e dërguar nga Simoni
•  bën pyetjet: Kush e ka shkruar e-mail-in ? Çfarë të dhënash të dërguesit janë aty?  E-mail - i i 

është dërguar: a) kryetarit të Shoqatës së Kinologëve të Malit të Zi b) personit të ngarkuar 
për konktin me publikun në Shoqatën e Kinologëve të Malit të Zi c) sekretarit të Shoqatës së 
Kinologëve të Malit të Zi ç) personit të ngarkuar për organizimin e garave në shkallë vendi?  
Kërkon nga nxënësit të zgjidhin  përgjigjen e saktë. Bën pyetjet: Në cilën pjesë të tekstit jepet 
arsyeja e dërgimit të e-mail-it? Në ç’mënyrë  marrësi do ta kthejë përgjigjen: a) me letër b) me 
e-mail c) me telefon? Kërkon nga nxënësit të zgjidhin përgjigjen dhe ta argumentojnë atë;

•  nxirren përfundimet se letër zyrtare i shkruajmë përfaqësuesit të ndonjë organizate, in-
stitucioni, shoqërie, se këto letra kanë formë të përcaktuar, se ato nuk duhet të përmbajë 
informacione të hollësishme, se gjuha duhet të jetë e saktë dhe e kontrolluar, se personit 
që i shkruajmë i drejtohemi me Ju, se letrat zyrtare fi llojnë me I nderuar/E nderuar... ose 
Z./Znj. ... , se në mbyllje të letrës zyrtare shkruhet: Me respekt... .

•  kërkon nga nxënësit të zhvillojnë ushtrimin nr. 1 në Fletoren e punes

Ora e dytë 

Veprimtaritë e mësues-it/es:

• kërkon nga nxënësit të vështrojnë në vijim strukturën e letrës zyrtare;
• bën pyetjet: Cilat janë pjesët përbërëse të letrës zyrtare? 
•  nxirret përfundimi se struktura e letrës zyrtare përbëhet nga: adresa e dërguesit, adresa e 

marrësit, data, formula e hyrjes, zhvillimi, formula e përshëndetjes, nënshkrimi, emri;
• kërkon nga nxënësit të zhvillojnë ushtrimet nr. 2-5 në Fletoren e punës.

Vërejtjet e mësues-it/-es:

Mësimi 21
Fjalia e përbërë

Synimi: të mësojnë nxënësit veçoritë strukturore të fjalisë së përbërë dhe t’i përdorin drejtë ato 
në gjuhën e folur dhe të shkruar.

Ora e parë 

Veprimtaritë e mësues-it/es:

•  duke u nisur nga njohuritë e fi tuara deri tani për fjalinë, kërkon nga nxënësit të thonë se 
çfarë është fjalia e përbërë dhe ku dallohet ajo nga fjalia e thjeshtë?

• kërkon nga nxënësit të lexojnë në Librin e nxënësit tekstin “Një çikë mjaltë”;
•  bën pyetjet: Sa folje kallëzues ka secila nga fjalitë me shkronja të zeza? Në çfarë mënyre 

janë ato? Çfarë fjalish janë ato me shkronja të zeza? Kërkon nga nxënësit t’i argumentojnë 
përgjigjet. Bën pyetjen: Sa pjesë ka secila nga fjalitë me shkronja të zeza? Kërkon nga nxë-
nësit ta argumentojnë përgjigjen;

•  nxirren përfundimet se fjalia e përbërë ka dy ose më shumë folje kallëzues në një nga 
mënyrat vetore: dëftore, lidhore, kushtore, habitore, dëshirore, urdhërore, se çdo folje ka-
llëzues formon një pjesë të fjalisë së përbërë, se  fjalia e përbërë ka aq pjesë sa ka folje ka-
llëzues në një nga mënyrat vetore, se pjesët nuk janë fjali, sepse ato, kur janë të shkëputura, 
nuk kanë dy nga tiparet themelore të fjalisë: kuptimin e pavarur e të plotë dhe intonacionin 
e përfunduar.; 

•  kërkon nga nxënësit të lexojnë fjalitë në vijim  në Librin e nxënësit, faqe 74;
•  bën pyetjet: Sa folje ka secila nga këto fjali? Në çfarë mënyre janë ato? Çfarë fjalish janë ato?  

Kërkon nga nxënësit t’i argumentojnë përgjigjet;
•  nxirren përfundimet se format e pashtjelluara të foljes nuk formojnë pjesë të fjalisë së për-

bërë dhe se fjalitë që kanë secila vetëm nga një folje në një nga mënyrat vetore janë fjali të 
thjeshta; 

• kërkon nga nxënësit të zhvillojnë ushtrimin nr. 1 në Fletoren e punës.

Ora e dytë 

Veprimtaritë e mësues-it/es:

• fton nxënësit të lexojnë në Librin e nxënësit, faqe 75, se si lidhen pjesët e fjalive të përbëra;
•  bën pyetjet: Fjalitë e mësipërme janë fjali të përbëra. Pse? Sa pjesë ka secila nga këto fjali ? Si 

janë lidhur pjesët e këtyre fjalive të përbëra?;
•  nxirret përfundimi se pjesët e fjalisë së përbërë lidhen ndërmjet tyre me ndihmën e li-

dhëzave (se, sesa), fjalëve lidhëse (ku, që), ose me anë të intonacionit, pa lidhëza ose fjalë 
lidhëze;

• shpjegon se çfarë janë fjalët lidhëze dhe ku dallohen ato nga lidhëzat;
• kërkon nga nxënësit të lexojnë në Librin e nxënësit fragmentin për aviatorët;
•  bën pyetjet: Sa fjali kemi në këtë fragment? Çfarë fjalish janë? Sa pjesë ka fjalia e parë e 

përbërë? Si lidhen ato me njëra tjetrën? A mund të qëndrojnë ato më vete si fjali të thjeshta? 
Kërkon ta provojnë këtë gjë. Vijon me pyetjet: Sa pjesë ka fjalia e dytë e përbërë? Si lidhen 
ato me njëra tjetrën? A mund të qëndrojnë ato më vete si fjali të thjeshta? Kërkon ta provojnë 
këtë gjë. Vijon me pyetjet: Çfarë pjesësh janë ato të fjalisë së parë? Çfarë pjesësh janë ato të 
fjalisë së dytë? Si mund të jenë pjesët e një fjalie të përbërë?;

•  nxirren përfundimet se fjalitë e përbëra janë dy llojesh, me bashkërenditje dhe me nën-
renditje, se fjalitë e përbëra janë të bashkërenditura kur pjesët e tyre janë të pavarura nga 
njëra-tjetra dhe lidhen me lidhëza bashkërenditëse, se fjalitë e përbëra janë të nënrendi-

tura kur njëra pjesë është e varur nga pjesa tjetër dhe lidhen me lidhëza nënrenditëse ose 
fjalë lidhëse, se pjesët e një fjalie të përbërë mund të jenë: të pavarura, kryesore dhe të nën-
renditura, se të pavarura janë pjesët përbërëse të një fjalie të përbërë me bashkërenditje 
që mund të qëndrojnë më vete si fjali të thjeshta, se kryesore është pjesa e fjalisë së përbërë 
me nënrenditje që mund të qëndrojë më vete edhe po të hiqet pjesa e nënrenditur, se të 
nënrenditura janë pjesët përbërëse të një fjalie të përbërë me nënrenditje, që nuk mund të 
qëndrojnë më vete dhe që varen nga një pjesë tjetër; 

•  kërkon nga nxënësit të lexojnë në Librin e nxënësit, faqe 77, tekstin “Si u pajis me bilbil 
gjyqtari i futbollit”; 

•  bën pyetjet: Çfarë fjalish janë ato shkronja të zeza, të thjeshta apo të përbëra? Sa pjesë ka 
secila prej tyre dhe si janë lidhur me njëra-tjetrën?

• kërkon nga nxënësit të zhvillojnë ushtrimet nr. 2-3 në Fletoren e punës.

Vërejtjet e mësues-it/-es:

Mësimi 22
Fjalia e përbërë me bashkërenditje

Synimi: të mësojnë nxënësit veçoritë strukturore të fjalisë së përbërë me bashkërenditje dhe t’i 
përdorin drejtë ato në gjuhën e folur dhe të shkruar.

Ora e parë 

Veprimtaritë e mësues-it/es:

•  kërkon nga nxënësit të lexojnë në Librin e nxënësit, faqe 78, dy fjalitë e përbëra me bash-
kërenditje;

•  bën pyetjet: Çfarë fjalish janë? Sa pjesë ka fjalia e parë e përbërë? Me se lidhen pjesët e fjalisë 
së parë të përbërë? A mund të qëndrojnë më vete pjesët e kësaj fjalir? Sa pjesë ka fjalia e dytë 
e përbërë? Me se lidhen pjesët e fjalisë së dytë të përbërë? A mund të qëndrojnë më vete pjesët 
e kësaj fjalie?;

•  nxirren përfundimet se pjesët përbërëse të fjalisë së përbërë me bashkërenditje janë të 
pavarura, se ato mund të qëndrojnë më vete si fjali të thjeshta, se pjesët e fjalisë së përbërë 
me bashkërenditje lidhen me lidhëza bashkërenditëse ose me presje;

•  kërkon nga nxënësit të lexojnë fjalitë e përbëra me bashkërenditje në vijim  në Librin e 
nxënësit, faqe 78;

•  bën pyetjet: Çfarë fjalish janë fjalitë e mësipërme? Sa pjesë ka secila nga këto fjali të për-
bëra? Me se lidhen dy fjalitë e para? Çfarë fjalish të përbëra me bashkërenditje janë ato? Me 
se lidhen dy fjalitë e dyta? Çfarë fjalish të përbëra me bashkërenditje janë ato? Me se lidhen 
dy fjalitë e treta? Çfarë fjalish të përbëra me bashkërenditje janë ato? Me se lidhen dy fjalitë 
e fundit? Çfarë fjalish të përbëra me bashkërenditje janë ato?;

•  nxirren përfundimet se fjalitë e përbëra me bashkërenditje janë shtuese, veçuese, kundër-
shtuese, se pjesët e fjalisë me bashkërenditje shtuese lidhen me lidhëza bashkërenditëse 
shtuese (e, dhe, edhe, edhe... edhe, as, as... as, jo vetëm... por edhe), se pjesët e fjalisë me 
bashkërenditje veçuese lidhen me lidhëza bashkërenditëse veçuese (o, a, ose, apo, o... o, 
ja... ja, ose... ose), se pjesët e fjalisë me bashkërenditje kundërshtuese lidhen me lidhëza 
bashkërenditëse kundërshtuese (po, por, kurse, mirëpo, megjithatë), se pjesët e fjalisë me 
bashkërenditje përmbyllëse lidhen me lidhëza bashkërenditëse përmbyllëse (andaj, ndaj, 
prandaj, pa);

• kërkon nga nxënësit të zhvillojnë ushtrimin nr. 1 në Fletoren e punës.

Ora e dytë 

Veprimtaritë e mësues-it/es:

• fton nxënësit të lexojnë në Librin e nxënësit, faqe 79, fjalitë e përbëra me bashkërenditje;
•  bën pyetjet: Çfarë fjalish të përbëra bashkërenditëse janë ato të grupit të parë? Çfarë shenja 

pikësimi përdoren në fjalitë e përbëra bashkërenditëse shtuese? Çfarë fjalish të përbëra bash-
kërenditëse janë ato të grupit të dytë? Çfarë shenja pikësimi përdoren në fjalitë e përbëra 
bashkërenditëse veçuese?  Çfarë fjalish të përbëra bashkërenditëse janë ato të grupit të tretë? 
Çfarë shenja pikësimi përdoren në fjalitë e përbëra bashkërenditëse kundërshtuese dhe përm-
byllëse?

•  nxirren përfundimet se pjesët e fjalisë së përbërë me bashkërenditje shtuese nuk ndahen 
me presje kur përdoren lidhëzat e, dhe, edhe, as, se kur përdoren lidhëzat e përsëritura ose 
dyshe: edhe... edhe, as... as, jo vetëm...,  por edhe, para pjesës së dytë vihet presje, se para 
lidhëzave bashkërenditëse veçuese nuk vihet presje, se kur përdoren lidhëzat e përsëritura 
ose..., ose, para pjesës së dytë vihet presje, se para lidhëzave bashkërenditëse kundërshtuese 

dhe përmbyllëse vihet gjithmonë presje;
•  kërkon nga nxënësit që në tekstin në vijim në Librin e nxënësit të gjejnë fjalitë e përbëra me 

bashkërenditje, të thonë llojin e tyre dhe të shpjegojnë përdorimin e shenjave të pikësimit.
• kërkon nga nxënësit të zhvillojnë ushtrimet nr. 2-5 në Fletoren e punës.

Vërejtjet e mësues-it/-es:

Mësimi 23
Këshillat e specialistit

Synimi: të njohin nxënësit veçoritë e teksteve joletrare që i drejtohen publikut siç janë këshillat 
e specialistëve të botuara në gazeta a revista ose të dhëna në radio dhe televizion, si edhe të 
aftësohen të shkruajnë vetë këshilla të tilla në përputhje me kërkesat gjuhësore e estetike, pa 
gabime gramatikore e drejtshkrimore.

Ora e parë 

Veprimtaritë e mësues-it/es:

•  fton nxënësit të lexojnë në Librin e nxënësit, faqe 84, tekstin me titull “Fëmijët në Internet 
– cila është mosha e duhur?;

•  bën pyetjet: Përse fl itet në këtë tekst? Cilat janë dëmet e qëndrimit shumë orë para kompjuter-
it? Cili është qëllimi i autorit të këtij teksti? A përmban teksti këshillat e specialistëve? Kërkon 
nga nxënësit t’i gjejnë fjalët që e argumentojnë këtë gjë. Vijon me pyetjet: Çfarë këshillon 
doktoresha gjermane? Po profesoresha tjetër çfarë këshillon? Çfarë është për atë kompjuteri? 
Po ju, sa kohë qëndroni para kompjuterit? Çfarë mendimi keni ju lidhur me këtë problem? 
Kërkon nga nxënësit t’i argumentojnë përgjigjet e tyre; 

•  kërkon nga nxënësit të lexojnë në Librin e nxënësit, faqe 86, tekstin me titull “Nxënësit py-
esin, specialisti përgjigjet”;

•  bën pyetjet: Kush pyet? Pse pyet? Ke pyet? Çfarë është ai? Pyetjet e nxënësve janë private apo 
publike? Pyetjet janë zyrtare apo jozyrtare? A i është përgjigjur specialisti pyetjeve të nxënësve? 
Kërkon nga nxënësit t’i argumentojnë përgjigjet me të dhëna nga teksti. Vijon me pyetjet: 
Përgjigjet e specialistit a janë private apo publike? Përgjigjet e specialistit a janë zyrtare apo 
jozyrtare? Pse këto përgjigje janë këshilla të specialistit? A ke mësuar diçka të re nga këto 
përgjigje? Çfarë do ta pyesnit ju doktorin? Si do ti drejtoheshit atij: I dashur ... , Zoti ... ?.Pse?

•  nxirren përfundimet se këshillat e specialistëve janë tekste në të cilat ata, në formë të 
 shkruar ose gojarisht u përgjigjen pyetjeve të lexuesve ose të dëgjuesve ose në të cilat japin 
këshilla të përgjithshme; se këshillat e specialistëve janë tekste joletrare, se ato i drejtohen 
publikut, prandaj ato janë tekste publike dhe zyrtare, se me qenë se në këshillat e special-
istit  nuk jepen ndjenjat e tij, ato janë tekste objektive, se në këshillat e specialistëve zakon-
isht mbizotërojnë shprehjet profesionale, se këshillat e specialistëve mund të botohen në 
rubrika të posaçme në gazeta, në revista, në radio dhe televizion dhe se përbëhen zakon-
isht nga dy pjesë: nga pyetjet dhe nga përgjigjet e pyetjeve;

Ora e dytë 

Veprimtaritë e mësues-it/es:

•  kërkon nga nxënësit t’u përgjigjen me shkrim pyetjeve: Çfarë lloj tekstesh janë këshillat e 
specialistëve? Çfarë fjalësh dhe fjalish mbizotërojnë në këshillat e specialistëve? Kërkon nga 
nxënësit t’i argumentojnë përgjigjet me të dhëna nga këshillat e specialistëve;

• kërkon nga nxënësit të zhvillojnë ushtrimin nr. 1- 2 në Fletoren e punës.

Vërejtjet e mësues-it/-es:

Mësimi 24
Plotësojmë formularë

Synimi: të njohin nxënësit veçoritë e formularëve dhe të fl etëpagesave që përdoren, në rastin 
tonë, në postë ose në bankë, si edhe të aftësohen t’i plotësojnë vetë ato.

Ora e parë 

Veprimtaritë e mësues-it/es:

•  bën pyetjet: Çfarë është telegrami? A keni dërguar ndonjëherë telegram? Me ç’rast e keni 
dërguar?;

•  fton nxënësit të lexojnë në Librin e nxënësit, faqe 89, formularin që përmban tekstin e 
telegramit; 

•  bën pyetjet: Kush e dërgon telegramin? Kujt ia dërgon? Me ç’rast është dërguar ky telegram? 
Ku duhet të mbërrijë? Pse telegrami është me shkronja shtypi? Cilat pjesë të telegramit duhen 
plotësuar nga  dërguesi? Kush do t’i plotësojë pjesët e tjera?;

•  nxjerrin përfundimet se telegrami është një tekst (urim, njoftim, lajm etj) që duhet të mbër-
rijë sa më shpejt tek marrësi, se në telegram shkruajmë emrin, mbiemrin dhe adresën e 
marrësit, përmbajtjen e telegramit dhe emrin, mbiemrin dhe adresën tonë, se teksti duhet 
të jetë i shkruar me shkronja shtypi dhe i shkurtër, se çmimi i telegramit varet nga numri i 
fjalëve);

•  fton nxënësit të lexojnë në Librin e nxënësit, faqe 90, formularin që përmban tekstin e 
telegramit të dytë; 

•  bën pyetjet: Kush e ka dërguar këtë telegram? Kujt i dërgohet? Përse është dërguar? Tele-
grami është personal apo publik? Përse ky telegram është zyrtar?;

•  kërkon nga nxënësit të përgatisin një parashtrim në bazë të këtyre pyetjeve: Ç’është tele-
grami? Cilat janë kërkesat e telegramit që plotëson dërguesi? Cilat janë kërkesat e telegramit 
që plotëson nëpunësi i postës? A duhet të shkojmë gjithmonë në postë për të dërguar një  
telegrame? Kërkon që t’i shpjegojnë përgjigjet;

• kërkon nga nxënësit të zhvillojnë ushtrimin nr 1-2 në Fletoren e punës.

Ora e dytë 

Veprimtaritë e mësues-it/es:

• u kërkon të vëzhgojnë në Librin e nxënësit, faqe 91, fl etëpagesat e bankës; 
• u kërkon të krahasojnë anën e majtë me anën e djathtë të fl etëpagesës dhe i pyet: Çfarë 
të dhënash plotëson paguesi? Në cilat rubrika është e domosdoshme të shkruhet emri dhe 
mbiemri, edhe pse nuk është e shkruar në fl etëpagesë? A duhet të shkruhet në çdo fl etëpagesë 
numri i telefonit? dhe u kërkon ta argumentojnë përgjigjen. Vijon me pyetjet: Në sa kopje 
bëhet fl etëpagesa? Cila fl etë i jepet paguesit? Përse i jepet njëra kopje paguesit?;
• nxirren përfundimet se fl eta ose formulari që plotësohet kur duam t’i dërgojmë dikujt para 
me postë quhet fl etëpagesë, se ajo përbëhet nga dy fl etë, se në fl etën e parë shkruhen të 
dhënat e kërkuara, se fl eta e dytë është kopje e fl etës së parë, se fl etën e parë e merr dërguesi 
si shenjë që ka bërë pagesën, ndërsa të dytën e mban posta, se fl etëpagesat duhen plotësuar 
ashtu siç janë porositë dhe udhëzimet që shkruhen në to, se në fl etëpagesat  nuk duhen të 
ketë korrigjime;  
• bën pyetjen: Në qoftë se doni të dërgoni me postë një dokument ose një fotografi , me çfarë le-
tre do të duhej ta dërgoni: a) të zakonshme, b) të porositur (rekomande)?  Kërkon nga nxënësit 
ta argumentojnë përgjigjen e tyre;
• kërkon nga nxënësit të vështrojnë formularët dhe fl etëporositë në vazhdim dhe organizon 

diskutimin e tyre në bazë të pyetjeve përkatëse në Librin e nxënësit, faqe 92, 93, 94;
• kërkon nga nxënësit të përgatisin një parashtresë në bazë të këtyre pyetjeve: Me ç’rast 
plotësohet një fl etëpagesë postare? Përse duhet të kemi vërtetimin për dërgesën e çuar? Si 
duhet të veprojmë kur gabojmë në plotësimin e një formulari?;
• kërkon nga nxënësit të zhvillojnë ushtrimin nr. 3- 4 në Fletoren e punës.

Vërejtjet e mësues-it/-es:

Mësimi 25
Fjalia e përbërë me nënrenditje 

Synimi: të mësojnë nxënësit veçoritë strukturore të fjalisë së përbërë me nënrenditje dhe t’i 
përdorin drejtë ato në gjuhën e folur dhe të shkruar.

Ora e parë 

Veprimtaritë e mësues-it/es:

•  kërkon nga nxënësit të lexojnë në Librin e nxënësit, faqe 96, dy fjalitë e përbëra me nën-
renditje;

•  bën pyetjen: Çfarë fjalish janë? Sa pjesë ka fjalia e parë e përbërë? Cila nga pjesët e fjalisë së 
parë mund të qëndrojnë më vete? Si quhet ajo? Cilat pjesë të fjalisë së parë varen nga pjesa 
kryesore? Me se janë lidhur me pjesën kryesore? Si quhen pjesët që varen nga pjesa kryesore? 
Sa pjesë ka fjalia e dytë e përbërë? Cila nga pjesët e fjalisë së dytë mund të qëndrojnë më 
vete? Si quhet ajo? Cilat pjesë të fjalisë së dytë varen nga pjesa kryesore? Me se janë lidhur me 
pjesën kryesore? Si quhen pjesët që varen nga pjesa kryesore? Kërkon nga nxënësit t’i argu-
mentojnë përgjigjet e tyre;

•  nxirren përfundimet se fjalitë e përbëra në të cilat njëra pjesë është e varur nga një pjesë 
tjetër quhen fjali të përbëra me nënrenditje, se pjesa që mund të qëndrojë e pavarur dhe 
nga e cila varet një a më shumë pjesë, quhet pjesë kryesore, kurse pjesët që varen prej saj, 
quhen pjesë të varura ose të nënrenditura, se pjesët e fjalisë së përbërë me nënrenditje 
lidhen me lidhëza nënrenditëse ose me fjalë lidhëse ;

•  kërkon nga nxënësit të lexojnë fjalitë e përbëra me nënrenditje në vijim në Librin e nxë-
nësit, faqe 96;

•  bën pyetjet: Çfarë fjalish janë? Cilat janë pjesët kryesore? Nga cilat pjesë të fjalive të përbëra 
varen pjesët e nënrenditura që grevën ta fi llonin pas një jave, se buka nxirret me djersën e 
ballit? Cilat fjalë plotësojnë? Me se lidhen me pjesën kryesore? Çfarë funksioni kryen secila 
prej tyre? Çfarë pjesë të nënrenditura janë ato? Si quhen pjesët e nënrenditura që kryejnë po 
atë funksion që kryen kryefjala ose kundrinori i drejtë në fjalinë e thjeshtë dhe që lidhen me 
pjesën nga e cila varen me lidhëzat ftilluese se, që? Kërkon nga nxënësit t’i argumentojnë 
mendimet e tyre;  

•  nxirret përfundimi se pjesa e nënrenditur që kryen po atë funksion që kryen në fjalinë e 
thjeshtë kryefjala ose kundrinori i drejtë dhe lidhet me lidhëzat ftilluese se, që, quhet pjesë 
e nënrenditur ftilluese.

• kërkon nga nxënësit të zhvillojnë ushtrimin nr. 1 në Fletoren e punës.

Ora e dytë 

Veprimtaritë e mësues-it/es:

• fton nxënësit të lexojnë në Librin e nxënësit, faqe 97, fjalitë e përbëra me nënrenditje;
•  bën pyetjet: Çfarë fjalish janë? Cilat janë pjesët kryesore të tyre? Cilat janë pjesët e nënren-

ditura? Me se lidhen ato me pjesën kryesore? Cilat fjalë të pjesëve kryesore plotësojnë pjesët e 
nënrenditura? Çfarë pjesë e ligjëratës janë ato? Si quhen pjesët e nënrenditura që lidhen me 
pjesën kryesore me përemrin lidhor që ose fjalën lidhëse kur, dhe që plotësojnë një emër ose 
një grup emëror të pjesës nga e cila varen?  Kërkon nga nxënësit t’i argumentojnë përgjigjet 
e tyre; 

•  nxirret përfundimi se pjesa e nënrenditur që kryen po atë funksion që kryen në fjalinë e 
thjeshtë përcaktori, pra, që përcakton një emër, një përemër ose një grup emëror të pjesës 
kryesore dhe lidhet me pjesën nga varet me përemrin lidhor që ose i cili ose me një fjalë 

lidhëse (ku, kur), quhet pjesë e nënrenditur përcaktore;
• kërkon nga nxënësit të lexojnë fjalitë në vijim në Librin e nxënësit, faqe 97;
•  bën pyetjet: Çfarë fjalish janë? Sa pjesë ka secila nga këto fjali të përbëra? Cila është pjesa 

kryesore dhe cila pjesë e nënrenditur? Çfarë funksioni kryen secila nga pjesë e nënrenditura? 
Si quhen fjalitë e përbëra me pjesë të nënrenditura që tregojnë vend, kohë, shkak, qëllim, 
kusht? Kërkon nga nxënësit t’i argumentojnë përgjigjet e tyre; 

•  nxirret përfundimi se pjesa e nënrenditur që kryen po atë funksion që kryen në fjalinë e 
thjeshtë një rrethanor dhe lidhet me lidhëzat vendore, kohore, shkakore, qëllimore, kush-
tore, rrjedhimore, lejore, mënyrore, krahasore, quhet pjesë e nënrenditur rrethanore;

• kërkon nga nxënësit të zhvillojne ushtrimet 2-3 në Fletoren e punës.

Ora e tretë 

Veprimtaritë e mësues-it/es:

•  fton nxënësit të shohin dhe të diskutojnë për pasqyrën e lidhëzave kryesore të paraqitur në 
Librin e nxënësit, faqe 97;

• kërkon nga nxënësit të zhvillojnë ushtrimet nr. 4-8 në Fletoren e punës.

Vërejtjet e mësues-it/-es:

Mësimi 26
Presja në fjalitë e përbërë me nënrenditje 

Synimi: të mësojnë nxënësit veçoritë e përdorimit të presjes në fjalitë e përbërë me nënrenditje 
dhe ta përdorin drejtë atë në gjuhën e shkruar.

Ora e parë 

Veprimtaritë e mësues-it/es:

•  kërkon nga nxënësit të lexojnë në Librin e nxënësit, faqe 99, fjalitë e përbëra me nënren-
ditje;

•  bën pyetjet: Çfarë fjalish janë? Gjeni pjesën kryesore dhe të nënrenditur të këtyre fjalive të 
përbëra? Ku ndodhet pjesa e nënrenditur?Çfarë shenje pikësimi ka pas pjesës së nënrendi-
tur? Kërkon nga nxënësit t’i argumentojnë përgjigjet e tyre; 

•  nxirret përfundimi se kur pjesa e nënrenditur, me ose pa lidhëza, ndodhet para pjesës krye-
sore, ajo ndahet me presje;

•  kërkon nga nxënësit të lexojnë fjalitë e përbëra me nënrenditje në vijim në Librin e nxë-
nësit faqe 99;

•  bën pyetjet: Çfarë fjalish janë? Cila është pjesa kryesore dhe cila pjesa e  nënrenditur e këtyre 
fjalive të përbëra? Çfarë pjese të nënrenditura janë? Ku ndodhen pjesë e nënrenditura? A ka 
ndonjë shenje pikësimi pas pjesëve të nënrenditura? Kërkon sipas rastit që nxnësit t’i argu-
mentojnë përgjigjet e tyre; 

•  nxirret përfundimi se kur pjesa e nënrenditur ftilluese ndodhet pas pjesës kryesore, ajo nuk 
ndahet me presje; 

• kërkon nga nxënësit të zhvillojnë ushtrimin nr. 1-2 në Fletoren e punës.

Ora e dytë 

Veprimtaritë e mësues-it/es:

•  fton nxënësit të lexojnë në vijim në Librin e nxënësit, faqe 100, fjalitë e përbëra me nën-
renditje;

•  bën pyetjet: Çfarë fjalish janë? Gjeni pjesën kryesore dhe të nënrenditur të këtyre fjalive të 
përbëra? Çfarë pjese të nënrenditura janë? Ku ndodhen pjesët e nënrenditur? Shpjegoni për-
dorimin e presjes në këto fjali me pjesë të nënrenditura përcaktore? Kërkon sipas rastit nga 
nxënësit që t’i argumentojnë përgjigjet e tyre; 

•  nxirren përfundimet se pjesa e nënrenditur përcaktore, kur është e lidhur ngushtë me 
gjymtyrën e përcaktuar nuk ndahet me presje, se kur pjesa përcaktore plotëson një emër 
ose përemër të përcaktuar për të cilin vetëm shtohet diçka, midis tij dhe pjesës përcaktore 
vihet presje, se pas pjesës së nënrenditur përcaktore që ndodhet në mes të pjesës kryesore, 
vihet gjithnjë presje, se para pjesës së nënrenditur që përcakton një përemër dëftor, nuk 
vihet asnjëherë presje, se pjesët e nënrenditura rrethanore kanë specifi kat e tyre në për-
dorimin e presjes, prandaj do të shqyrtohen në një rast tjetër;   

• kërkon nga nxënësit të zhvillojnë ushtrimet nr. 3-4 në Fletoren e punës.

Vërejtjet e mësues-it/-es:

Punë e pavarur

Synimi: të fi tojnë nxënësit shprehitë e kërkimit dhe të punës së pavarur, si edhe të aftësohen të 
pyesin dhe të përgjigjen për një tematikë të caktuar.

Ora e parë 

Veprimtaritë e mësues-it/es:

•  njofton paraprakisht nxënësit se ora e ardhshme e mësimit do të jetë punë e pavarur me 
temë “Ne pyesim; Këshillat e specialistit” dhe kërkon prej secilit prej tyre që të grumbullojë 
të dhëna, domethënë përgjigje, për dy pyetje që u interesojnë, pavarësisht nga fusha ose 
nga specialiteti;

•  kërkon që çdo nxënës të nxjerrë të dhënat, pra përgjigjet, që ka grumbulluar për pyetjet që 
ka përcaktuar vetë; 

•  ndan klasën në 5/6 grupe me nga tre-katër nxënës në secilin. Nxënësit e çdo grupi zgjedhin 
tri-katër pyetje dhe përgjigjet më interesante të  përgatitura nga secili për shëndetin, për 
lojërat, për sportin, për kinemanë, për kafshët, për lulet ose për diçka tjetër me interes për 
to. 

• lë në dispozicion të nxënësve 35 minuta për t’i përgatitur pyetjet dhe përgjigjet e tyre si 
grup; 

Ora e dytë 

Veprimtaritë e mësues-it/es:
 

•  përfaqësuesit e grupeve paraqesin rezultatin e punës së tyre. Çdo grup ka në dispozicion 
një kohë të caktuar për paraqitjen e punës së bërë. 

•  kërkon nga nxënësit e tjerë të bëjnë vërejtje dhe të japin mendime për punën e bërë nga 
shokët e tyre. Kujdeset që në diskutim të marrin pjesë sa më shumë nxënës.

Vërejtjet e mësues-it/-es:

Mësimi 27
Falënderojmë

  

Synimi: të njohin nxënësit tekstet joletrare siç është falënderimi; të dallojnë veçoritë e falën-
derimit zyrtar dhe jozyrtar, si edhe të formulojnë e të hartojnë vetë falënderime zyrtare dhe 
jozyrtare.

Ora e parë 

Veprimtaritë e mësues-it/es:

•  bashkëbisedon me nxënësit lidhur me situatën, kur duan të falënderojnë dikë për ndihmën 
që u ka dhënë për të zgjidhur një problem të tyre. Bën pyetjen: Si do ta falënderoni: a) me 
telefon, b) me letër, c) me e-mail; ç) me gojë?  Kërkon ta argumentojnë përgjigjen; 

•  fton nxënësit të lexojnë në Librin e nxënësit, faqe 106, tekstin që përmban Fletëfalënderimin; 
•  bën pyetjet: Kush e ka shkruar tekstin? Kujt ia dërgon? Përse fl itet në këtë tekst? Çfarë teksti 

është ky? Si e argumentoni? Si i drejtohet marrësit? Përse përemri ju nuk është shkruar me 
shkronjë të madhe? Me cilat fjalë përfundon teksti? Teksti që keni lexuar është: a) jozyrtar, b) 
zyrtar, c) artistik, ç) jo artistik? Kërkon nga nxënësit t’i argumentojnë përgjigjet e tyre;

•  fton nxënësit të lexojnë në Librin e nxënësit, faqe 107, falënderimin që Shkëlzeni i bën 
Shpresës;

•  bën pyetjet: Pse i shkruan Shkëlzeni Shpresës: a) dëshiron ta falënderojë për librin, b) dëshi-
ron t’i blejë një libër si dhuratë, c) dëshiron t’i japë porosi për lexim libri? Si fi llon teksti dhe 
si përfundon? dhe sipas rasti, kërkon t’i argumentojnë mendimet e tyre; 

• bën pyetjen : Cila nga këto karakteristika lidhen me fl etëfalënderimin?
•  fton nxënësit të lexojnë në Librin e nxënësit, faqe 107, 108, 109, tekstet në vazhdim që në 

fakt janë falënderime; 
•  bën pyetjet: Cili nga këto tekste është falënderim zyrtar? Cilat nga këto tekste janë falën-

derime  jozyrtare? Si mund të dërgohet falënderimi? Çfarë dallimesh ka ndërmjet këtyre 
falënderimeve? A është falënderim çdo tekst ku përdoren fjalë mirënjohjeje? Çfarë lloj tek-
stesh janë teksti i dytë dhe i tretë?;

•  nxirren përfundimet se falënderimi është një tekst me të cilin falënderojmë dikë për ndih-
mën ose për informacionin që na ka dhënë, si edhe për vlerësimin, shërbimin, ftesën ose 
pritjen që na ka bërë, se falënderimi mund të jetë jozyrtar dhe zyrtar, se qëllimi i falën-
derimit është të shprehim mirënjohjen, prandaj kur falënderojmë nuk duhet të merremi 
me gjëra të tjera.

Ora e dytë 

Veprimtaritë e mësues-it/es:

• kërkon nga nxënësit të shkruajnë një falënderim zyrtar;
• kërkon nga nxënësit të zhvillojnë ushtrimin nr 1- 4 në Fletoren e punës.

Vërejtjet e mësues-it/-es:

Mësimi 28
Fjalia e ndërmjetme dhe e ndërkallur

  

Synimi: të mësojnë nxënësit veçoritë strukturore të fjalisë së ndërmjetme e të ndërkallur dhe t`i 
përdorin drejtë ato në gjuhën e folur dhe të shkruar.

Ora e parë 

Veprimtaritë e mësues-it/es:

• kërkon nga nxënësit të lexojnë në Librin e nxënësit, faqe 110, tri fjalitë e para;
•  bën pyetjet: Çfarë fjalish janë, të thjeshta a të përbëra? Cila është pjesa kryesore dhe cilat 

janë pjesët e nënrenditura? Fjalitë me shkronja të zeza, a lidhen me pjesët e tjera të fjalisë së 
përbërë? Çfarë fjalish janë ato? Kërkon sipas rastit nga nxënësit të argumentojnë përgjigjet 
e dhëna; 

•  nxirret përfundimi se fjalia e përfshirë në një fjali tjetër të thjeshtë a të përbërë, e cila nuk 
lidhet organikisht me të, quhet fjali e ndërmjetme. 

• kërkon nga nxënësit të lexojnë në Librin e nxënësit, faqe 110, dy grupet e fjalive në vijim;
•  bën pyetjet: Çfarë janë fjalitë me shkronja të zeza? Çfarë shprehin fjalitë e ndërmjetme në 

grupin e parë të fjalive? Po fjalitë e ndërmjetme në grupin e dytë, çfarë shprehin? Çfarë trego-
jnë presjet para dhe pas fjalive të ndërmjetme? Çfarë veçorie vini re në leximin e fjalive të 
ndërmjetme? Kërkon, sipas rastit nga nxënësit t’i argumentojnë përgjigjet e tyre;  

•  nxirret përfundimi se fjalia e ndërmjetme shpreh sqarime për vërtetësinë, për rëndësinë e 
thënies ose lidhjen logjike të mendimeve apo vlerësime  emocionale për thënien, që ajo 
veçohet nga fjalia së cilës i referohet ose në mes të së cilës hyn me anë pushimesh të gjata 
dhe shqiptohet me një ton më të ulët e me një ritëm më shpejtë;

• kërkon nga nxënësit të lexojnë në Librin e nxënësit, faqe 111, dy grupet e fjalive në vijim;
•  bën pyetjet: Çfarë janë fjalitë me shkronja të zeza? A kanë mjete lidhëse fjalitë e ndërmjetme 

të grupit të parë ? Po fjalitë e grupit të dytë a kanë mjete lidhëse? Nga ana ndërtimore, sa lloje 
fjalish të ndërmjetme ka? Çfarë pozicioni kanë fjalitë e ndërmjetme? Çfarë shenja pikësimi 
janë përdorur? Kërkon sipas rastit nga nxënësit t’i argumentojnë mendimet e tyre; 

•  nxirren përfundimet se nga ana ndërtimore fjalitë e ndërmjetme janë dy llojesh, pa mjete 
lidhëse dhe me mjete lidhëse, se mjetet e lidhjes që kanë në krye fjalitë e ndërmjetme, janë: 
lidhëzat siç, si më rrallë që, sikur, sikundër, në mos, në qoftë se, përemri sa, i prirë edhe nga 
parafjalët me, nga, ndajfoljet si, ku, se fjalitë e ndërmjetme vendosen më shpesh në mes 
të fjalisë, më pak në krye e në fund të saj, se kur vendosen në mes të fjalisë, vihen midis 
dy presjesh, se kur janë të paravendosura ose të prapavendosura, ndahen rregullisht me 
presje nga gjymtyrët së cilës i referohen;

Ora e dytë 

Veprimtaritë e mësues-it/es:

• fton nxënësit të lexojnë në Librin e nxënësit, faqe 111, fjalinë “Dy nga djemtë...” ;
•  bën pyetjet: Çfarë fjalie është, e thjeshtë apo e përbërë? Gjeni pjesën kryesore dhe të nën-

renditur të kësaj fjalie të përbëra? Po fjalia me shkronja të zeza, a lidhet me pjesët e tjera të 
fjalisë së përbërë? Çfarë fjalie është?;

•  nxirret përfundimi se fjalia e futur në mes të një fjali tjetër të thjeshtë a të përbërë, po që 
përmban të dhëna plotësuese për një fjali ose fjalë të sapo thënë, quhet fjali e ndërkallur;

• kërkon nga nxënësit të lexojnë tri fjalitë në vijim në Librin e nxënësit, faqe 112;
•  bën pyetjet: Çfarë janë fjalitë me shkronja të zeza? Çfarë të dhënash japin fjalitë e ndërkal-

lura? Çfarë veçorie vini re në leximin e fjalive të ndërkallura? A kanë mjete lidhëse fjalitë 

e ndërkallura? Çfarë pozicioni kanë fjalitë e ndërkallura? Çfarë shenja pikësimi janë për-
dorur?;

•  nxirren përfundimet se fjalitë e ndërkallura përmbajnë të dhëna plotësuese për një fjali 
ose fjalë të sapo thënë, se ato përdoren për të dhënë diçka që nuk është kryesore, d.m.th. 
nuk është në të njëjtin plan me idetë e tjera të ligjërimit, se fjalitë që shprehin ide të tilla, 
 shqiptohen kalimthi, në parantezë dhe kanë lidhje logjike të dobët me përmbajtjen e tek-
stit ku gjenden, se sipas mënyrave të përfshirjes në thënien kryesore, fjalitë e ndërkallura 
janë 3 llojesh: 1) pa lidhëza, 2) me lidhëza bashkërenditëse, 3) me lidhëza nënrenditëse ose 
fjalë lidhëse, se fjalitë e ndërkallura ndahen nga fjalitë e tjera me viza ose me kllapa;

• kërkon nga nxënësit të zhvillojnë ushtrimet nr. 1-4 në Fletoren e punës.

Vërejtjet e mësues-it/-es:



49Komunikojmë dhe hartojmë
Përdorim gjuhën

Mësimi 29
Sinonimet dhe antonimet 

  

Synimi: të mësojnë nxënësit veçoritë e sinonimeve dhe të antonimeve dhe t’i përdorin drejtë 
ata në gjuhën e folur dhe të shkruar.

Ora e parë 

Veprimtaritë e mësues-it/es:

•  duke u nisur nga njohuritë e fi tuara, kërkon nga nxënësit të thonë se çfarë janë sinonimet 
dhe antonimet dhe të japin shembuj të përdorimit të tyre në fjali;

•  kërkon nga nxënësit të lexojnë në Librin e nxënësit, faqe 113, dy grupet e fjalive që për-
mbajnë sinonime;

•  bën pyetjet: Çfarë kuptimi ka secila nga foljet me shkronja të zeza në grupin e parë? A shpre-
hin ato pak a shumë të njëjtin veprim? Çfarë kuptimi ka secila nga foljet me shkronja të 
zeza në grupin e dytë? A shprehin ato pak a shumë të njëjtin veprim? Çfarë janë fjalët që 
shprehin pak a shumë të njëjtin veprim, po që kanë formë të ndryshme?;

•  nxirret përfundimi se fjalët shoh, vështroj, vërej, shikoj ose vete, shkoj, iki me formë të ndry-
shme, po me kuptim të afërt ose të njëjtë, quhen sinonime; 

•  kërkon nga nxënësit të vështrojnë në Librin e nxënësit, faqe 113, tabelen me lloje të ndry-
shme sinonimesh;

•  bën pyetjet: Çfarë fjalësh janë ato me shkronja të zeza në shtyllën e parë, të dytë dhe të tretë? 
Nga çfarë fjalësh janë formuar sinonimet e shtyllës së parë, të dytë e të tretë? A kanë kuptim 
të afërt apo të njëjtë sinonimet e mësipërme?

•  nxirren përfundimet se sinonimet janë fjalë që kanë kuptim të afërt ose të njëjtë, se si-
nonimet formohen me fjalë të gjuhës letrare (çel–hap etj.); me fjalë dialektore a krahinore 
(domate-mollatarta etj.); me fjalë të huaja (dritare-penxhere, etj.) dhe se sinonimet nuk 
mund të përdoren gjithmonë në vend të njëri-tjetrit;

•  kërkon nga nxënësit të lexojnë në Librin e nxënësit, faqe 114, strofat nga poezia e F. Nolit;
•  bën pyetjet: Çfarë kuptimi ka secila nga foljet me shkronja të zeza? Çfarë janë çiftet e fjalëve: 

të qante-të qeshnin, të veshte-të çveshnin që kanë kuptim të kundërt? A kanë ato kuptim të 
kundërt në çdo kontekst? Kërkon nga nxënësit t’i argumentojnë përgjigjet e tyre;

•  nxirren përfundimet se fjalët të qante-të qeshnin, të veshte-të çveshnin me formë të ndry-
shme dhe me kuptim të kundërt janë antonime, se këto antonime kanë kuptim të kundërt 
në çdo kontekst që të përdoren, prandaj quhen antonime të plota;

•  kërkon nga nxënësit të vështrojnë tabelën e antonimeve të fjalës i butë në Librin e nxënësit 
faqe 115;

• bën pyetjen: Cilat janë antonimet e mbiemrit i butë në kontekstet e mësipërme?;
•  nxirren përfundimet se disa fjalë mund të marrin më shumë se një antonim, për shembull, 

mbiemri i butë ka disa antonime: i ashpër, i fortë, i egër, i vrazhdë, se ka edhe fjalë që nuk 
kanë antonime, për shembull, emrat dhe mbiemrat që tregojnë ngjyrë (i kuq, i verdhë etj), 
formë (katërkëndësh, rrumbullak etj.), emrat e gjuhëve (italisht, malazisht etj.), por edhe 
emrat e qenieve dhe sendeve njeri, libër, lule;

•  duke u nisur nga analiza e vjershës në vijim, nxirret përfundimi se sinonimet dhe antoni-
met përdoren në letërsinë artistike si mjete të fuqishme shprehjeje.

Ora e dytë 

Veprimtaritë e mësues-it/es:

• kërkon nga nxënësit të zhvillojnë ushtrimet nr. 1-5 në Fletoren e punës.

Vërejtjet e mësues-it/-es:

Mësimi 30
Shprehjet frazeologjike

  

Synimi: të mësojnë nxënësit veçoritë e shprehjeve frazeologjike dhe t’i përdorin drejtë ato në 
gjuhën e folur dhe të shkruar.

Ora e parë 

Veprimtaritë e mësues-it/es:

• kërkon nga nxënësit të lexojnë në Librin e nxënësit, faqe 116, fragmentin nga Xhani Rodari;
•  bën pyetjet: Përse fl itet në këtë tekst? Çfarë dini ju për Kullën e Pizës? Po për disqet fl uturues 

ose UFO-t çfarë dini? A ekzistojnë ato? Çfarë kuptimi kanë grupet e fjalëve me shkronja të 
zeza i zunë sytë, s’ua mbathi këmbëve, s’po ia ndante sytë? A e ruajnë kuptimin e tyre të 
pavarur fjalët zë, sy, mbath, këmbë, ndaj në këto grupe? Si quhen këto grupe të ngurosura 
fjalësh që e kanë humbur kuptimin e tyre të pavarur?;

•  nxirren përfundimet se shprehjet e formuara së paku nga dy fjalë që kanë kuptim të për-
bashkët, quhen shprehje frazeologjike ose frazeologjizma, se fjalët që formojnë shprehjen 
frazeologjike e humbin kuptimin e tyre të pavarur, se frazeologjizmat përdoren në ligjërim 
si njësi të gatshme dhe kryejnë funksionin e një fjale a të një fjalie të vetme, se frazeologjiz-
mat përfaqësojnë një pasuri të madhe stilistike të gjuhës, se ato përdoren shumë edhe në 
gazetari: I hapi dritën jeshile etj.; 

•  kërkon nga nxënësit të vështrojnë në Librin e nxënësit, faqe 117, tabelën me llojet e ndry-
shme të frazeologjizmave;

•  bën pyetjet: Çfarë frazeologjish janë ato të shtyllës së parë? Me çfarë fjalësh mund të zëvendëso-
hen? Çfarë frazeologjish janë ato të shtyllës së dytë? Me çfarë fjalësh mund të zëvendësohen? 
Çfarë frazeologjish janë ato të shtyllës së tretë? Me çfarë fjalësh mund të zëvendësohen? Çfarë 
frazeologjish janë ato të shtyllës së katërt? Me çfarë fjalësh mund të zëvendësohen?

•  nxirren përfundimet se shprehjet frazeologjike të shtyllës së parë që mund të zëvendëso-
hen përkatësisht me foljet: mburrem, shmangem, përballoj, mërzitem, nuk interesohem, 
janë shprehje frazeologjike foljore, se shprehjet frazeologjike të shtyllës së dytë që mund të 
zëvendësohen përkatësisht me mbiemrat: i lehtë, llafazan, i gëzuar janë shprehje frazeo-
logjike mbiemërore, se shprehjet frazeologjike të shtyllës së tretë që mund të zëvendësohen 
përkatësisht me emrat: gjepura, dokrrat janë shprehje frazeologjike emërore, se shprehjet 
frazeologjike të shtyllës së katër që mund të zëvendësohen përkatësisht me ndajfoljet: ho-
llësisht, asnjëherë janë shprehje frazeologjike ndajfoljore. 

Ora e dytë 

Veprimtaritë e mësues-it/es:

• kërkon nga nxënësit të zhvillojnë ushtrimet nr. 1-7 në Fletoren e punës.

Vërejtjet e mësues-it/-es:

Mësimi 31
Fjalët e huaja në gjuhën shqipe

  

Synimi: të dallojnë nxënësit fjalët e huaja dhe veçoritë e tyre, si edhe të mënjanojnë nga për-
dorimi fjalët e huaja të panevojshme që kanë përgjegjëset e tyre në gjuhën shqipe.

Ora e parë 

Veprimtaritë e mësues-it/es:

•  kërkon nga nxënësit të lexojnë në Librin e nxënësit, faqe 118, tekstin “Gjuha shqipe, gjuhë 
indoevropiane”;

•  bën pyetjet: Cilës familje gjuhësore i përket gjuha shqipe? Ku shtrihen gjuhët indoevropiane? 
Si quhen fjalët që janë me origjinë shumë të vjetër në gjuhën shqipe?  Kërkon nga nxënësit të 
thonë disa nga fjalët indoevropiane të shqipes;

•  kërkon nga nxënësit të lexojnë në Librin e nxënësit, faqe 118, tekstin “Gjuha shqipe dhe 
fjalët e huaja”;

•  bën pyetjet: Me cilët popuj kanë pasur lidhje shqiptarët? Nga cilat gjuhë të huaj kanë hyrë 
fjalë në gjuhën shqipe? Cilat janë shkaqet e huazimeve në gjuhën shqipe?  Kërkon nga nxë-
nësit të thonë disa nga huazimet e  shqipes;

•  kërkon nga nxënësit të vështrojnë në Librin e nxënësit, faqe 119, tabelën e fjalëve të huaja 
në gjuhën shqipe;

•  bën pyetjet: Nga cilat gjuhë kanë hyrë këto fjalë në gjuhën shqipe? A kuptohen ato se janë 
fjalë të huaja? Si quhen fjalët e huaja që janë bërë pasuri e gjuhës shqipe?;

•  nxirret përfundimi se fjalët që janë marrë nga gjuhë të huaja dhe që janë bërë pasuri e 
gjuhës shqipe quhen huazime. Ato i janë përshtatur sistemit të gjuhës shqipe, prandaj 
edhe vlerësohen si pasuri e saj. Huazimet emërohen sipas gjuhës ku janë marrë: huazime 
greke, latine, sllave etj.;

•  kërkon nga nxënësit të lexojnë në vijim në Librin e nxënësit, faqe 120, fjalët e huaja dhe 
përgjegjëset e tyre në gjuhën shqipe;

•  bën pyetjet: Çfarë fjalësh janë ato të shtyllës së parë? Çfarë fjalësh janë ato të shtyllës së dytë? 
A mund t’i zëvendësojmë fjalët e shtyllës së parë me ato të shtyllës së dytë? A janë të nevo-
jshme dhe a duhen përdorur fjalët e huaja të shtyllës së parë?;

•  nxirret përfundimi se fjalët e huaja që kanë përgjegjëset e tyre në shqipe, janë të panevo-
jshme dhe nuk duhen përdorur.

Ora e dytë 

Veprimtaritë e mësues-it/es:

•  kërkon nga nxënësit të lexojnë tekstin nga shtypi i përditshëm në Librin e nxënësit, faqe 
120;

•  bën pyetjet: Çfarë fjalësh janë ato me shkronja të zeza? A mund të zëvendësohen me fjalë 
shqipe? A duhen përdorur fjalë të tilla në gjuhën shqipe?

• kërkon nga nxënësit të zhvillojnë ushtrimet nr. 1-6 në Fletoren e punës.

Vërejtjet e mësues-it/-es:

Mësimi 32
Gjuha letrare dhe dialektet 

Synimi: të dallojnë nxënësit tekstet e shkruara në gjuhën letrare nga ato të shkruara në dialekt 
dhe të aftësohen t’i shkruajnë tekstet dialektore në gjuhën letrare në përputhje me normën e 
gjuhës letrare.
Nevojiten: një hartë me ndarjen dialektore të shqipes; dy biseda të regjistruara në magnetofon, 
një zyrtare dhe një jozyrtare. 

Ora e parë 

Veprimtaritë e mësues-it/es:

•  duke u nisur nga njohuritë e fi tuara deri në klasën e tetë kërkon nga nxënësit të thonë se 
cilat janë dialektet e gjuhës shqipe, ku shtrihen dhe çfarë dallimesh kanë dhe me cilin di-
alekt afrohet gjuha letrare;

•  u kërkon të lexojnë në Librin e nxënësit, faqe 121, tekstet:“Shka asht ma e ranë n’ kët dyja?” 
dhe “Fillimi im”; 

•  bën pyetjen: Cili nga këto dy tekste nuk është në gjuhën letrare? dhe u kërkon ta argumen-
tojnë përgjigjen me të dhëna nga tekstet; 

•  nxjerrin përfundimin që teksti i parë është shkruar në dialekt, që ai ka veçori fonetike, 
gramatikore dhe leksikore nga dialekti i Veriut ose gegërishtja;

•  u kërkon të lexojnë në vijim në Librin e nxënësit, faqe 122, poezitë “ Gjuha shqipe” dhe “ Të 
mësoj” të shkruara përkatësisht nga Gj. Fishta dhe A. Shkreli;

•  bën pyetjen: Cili nga këto dy tekste nuk është në gjuhën letrare? Kërkon nga nxënësit ta ar-
gumentojnë përgjigjen me të dhëna nga tekstet;

Ora e dytë 

Veprimtaritë e mësues-it/es:
 

• fton që tekstin në Librin e nxënësit, faqe 122, ta kthejnë në gjuhën letrare;
•   kërkon që variantet letrare të tekstit dialektor t’i krahasojnë secili me shokun e tij të bankës 

dhe të bëjnë korrigjimet e nevojshme;
•  kërkon të vështrojnë listën e fjalëve në vijim në librin e nxënësit, faqe 122, dhe t’u përgjigjen 

pyetjeve: Në çfarë dialekti janë këto fjalë? Si do të ishin në toskërisht? Po në gjuhën letrare si 
do të ishin?;

• kërkon nga nxënësit të zhvillojnë ushtrimet 1-3 në Fletoren e punës.

Vërejtjet e mësues-it/-es:

Punë e pavarur

Synimi: të fi tojnë nxënësit shprehitë e kërkimit dhe të punës së pavarur dhe të aftësohen të py-
esin dhe të përgjigjen për një tematikë të caktuar.

Ora e parë 

Veprimtaritë e mësues-it/es:

•  mësuesi/-ja i ka njoftuar nxënësit me kohë që ora e ardhshme do të jetë punë e pavarur për 
temën “Shprehjet frazeologjike dhe fjalët e huaja të panevojshme?” dhe u ka kërkuar që se-
cili të sjellë tre katër shprehje frazeologjike dhe pesë gjashtë fjalë të huaja të panevojshme 
të nxjerra nga shtypi i përditshëm;

•  kërkon që secili të nxjerrë të dhënat, pra frazeologjizmat dhe fjalët e huaja të panevojshme, 
që kanë nxjerrë nga shtypi; 

•  e ndan klasën në 5/6 grupe me tre ose katër nxënës secilin. Nxënësit e çdo grupi shkruajnë 
në dy fl etë të veçanta frazeologjizmat që kanë zgjedhur dhe fjalët e huaja të panevojshme 
së bashku me fjalën shqipe që i përgjigjet;. 

• u lë në dispozicion 35 minuta për të punuar në grupe; 

Ora e dytë 

Veprimtaritë e mësues-it/es:

•  përfaqësues të çdo grupi paraqesin rezultatin e punës së tyre. Çdo grup ka një kohë të cak-
tuar në dispozicion për të paraqitur punën e bërë. 

•  kërkon nga nxënësit e tjerë të bëjnë vërejtje dhe të japin mendime për punën e bërë nga 
shokët e tyre. Mësuesi/-ja kujdeset që në diskutim të marrin pjesë sa më shumë nxënës;

•  në vartësi të kohës mund të bëhet fjalori i frazeologjizmave të grumbulluara dhe fjalori i 
fjalëve të huaja të panevojshme të renditura alfabetikisht sipas rendit alfabetik. 

Vërejtjet e mësues-it/-es:

Zgjidhjet e ushtrimeve 
të Fletores së punës

1. Flasim në telefon
 
1. jozyrtare, zyrtare
2. a. nga mënyra e prezantimit të bashkëbiseduesve 
b. nga mënyra e prezantimit të bashkëbiseduesve 
c. nga kultura e tyre e të folurit 
ç. nga mënyra sesi i drejtohen njëri tjetrit  
3. 
A. a. zyrtare  
B. a. kulturës së të folurit të bashkëbiseduesit. 
b. temës së bisedës           
c. përmendjes së emërtimeve të institucioneve. 
ç. përmendjes së emrit të bashkëfolësit.  
d. nga mënyra si i drejtohet bashkëbiseduesit (me Ju)
dh. nga mënyra e përfundimit të bisedës    

3. Ligjërata e drejtë dhe e zhdrejtë

1. ligjëratë e drejtë të ndryshuara, ligjëratë e zhdrejtë
2. Babai i Ardit tha se zemra e prindit gëzohet kur dëgjon fjalë të mira për fëmijën. 
Ajo tha se Fishta ishte shkrimtari i saj i preferuar. 
Shkrimtari e pyeti vajzën se në ç’shkollë ishte.
3. a) “Njeriu, - thoshte im atë, - mbahet mend për të mirë ose për të keq në jetë.  
Në ke punuar me djersë të ballit, vdis i qetë. Në ke rrojtur ndryshe harrohesh”. 
b) “Sigurisht, po të qe Petriti këtu, punët do të shkonin ndryshe”, - tha Liria. 
c) Nëna i bërtiste që nga oborri: “Shpejt, shpejt!” 
ç) “Sa qenke rritur, mor bir! - i thoshte gjyshja me lot në sy. - Sa qenke burrëruar!”

4. 
a) Pas pak pyeta : “Artan, kur fi llon emisioni për rininë?”  
b) “Të kemi mësues të mirë dhe fëmijët të duan shumë”, -tha një nga pleqtë e fshatit. 
c) Babai tha : “Edhe në vështirësi njeriu s’duhet të bëhet zemërlepur”.

4. Forma veprore dhe joveprore e foljes

1.

Forma veprore
Forma 

joveprore
Forma veprore

Forma 
joveprore

Forma veprore
Forma 

joveprore
laj lahem vesh vishem lavdëroj lavdërohem

  
2. 
 a. me mbaresa b. me pjesëzën u c. me foljen ndihmëse jam
 lageshe  u lag   jam lagur
 laget   u laga   jemi lagur
 lagen   u lagen  ishe lagur
 
4. 
Folje veprore Folje joveprore
ngrinte, përplaste, vinte, hyri, notoi, qëndronte, 
doli, ktheu, zbardhnin, mendoi, ndërroi, fi lloi, 
duke çarë, do të notoj, shikonte, kishte ikur, no-
tonte

lëkundeshin, fashitej, tallej, u zhvesh, u për-
plasën, u zhyt,  të lodhem

5. Mënyrat e foljes

1.
a) shpjegoi (dëftore)
b) prure (dëftore), zbukurofsh (dëshirore)
c) lajmëro (urdhërore) 
ç) qenka (habitore) 
d) rrofsh (dëshirore), shpëtove (dëftore) 
e) do të kujtoja (kushtore), të frynte (lidhore) 

2. 
Mënyra

Dëftore Lidhore Kushtore Habitore Dëshirore Urdhërore
ec, hoqa të shoh do të bëja eckam fi tofsha shko

3. 
Mënyra

Dëftore Lidhore Kushtore Habitore Dëshirore Urdhërore
shkoj të shkoj do të shkoja shkuakam shkofsha shko
vrapoj të vrapoj do të vrapoja vrapuakam vrapofsha vrapo
qep të qep do të qepja qepkam qepsha qep
gëzoj të gëzoj do të gëzoja gëzuakam gëzofsha gëzo

4. 
a) duke hingëllirë (përcjellore) e duke turfulluar (përcjellore) 
b) pa nxjerrë (mohore)
c) pështjellur (pjesore) 
ç) pa lëvizur (mohore) 
d) pa gdhirë (mohore)  
e) për të vjelë (paskajore) 

6. Lajmi

1.
a. 
saktësia dhe vërtetësia e të dhënave 
shkurtësia e paraqitjes së ngjarjes
jepen fakte të cilat mund të verifi kohen 
autori nuk është pjesëmarrës në ngjarje dhe nuk paraqet mendimet dhe ndjenjat e tij 
b. 
autori shpreh  mendimet dhe emocionet e veta, vështrimin e vet  për ngjarjen

2.
A: 
b) joartistike 

B) 
a) objektiv 

3. 
A) Teksti për turneun ndërkombëtar të futbollit

7. Komenti
1. 
a) komenti
b) njoftimi
c) lajmi

2. 
Komenti ka tri pjesë: hyrjen, analizën dhe përfundimin. 

3. 
përfundimi

4. 
A. 
a. joartistike

B. 
b. teksti nr. 2.

8. Mënyra dëftore 

1.
a. 
a) tetë, të pakryerën, të kryerën, të kryerën e tejshkuar, të ardhmen e përparme

b) kohët e përbëra të foljeve janë : e kryere, kryera e plotë e kryera e tejshkuar, e ardhmja e për-
parme.

2. 
E tashme E pakryer E kr. e thj. E kryer Më se e kryer E kr. e tejshk. E ardhme E ardhsh. e përp.

lexoj lexoja lexova kam lexuar kisha lexuar pata lexuar do të lexoj do të kem lexuar

lexon lexoje lexove ke lexuar kishe mësuar pate lexuar do të lexosh do të kesh lexuar

lexon lexonte lexoi ka lexuar kishte lexuar pati lexuar do të lexojë do të ketë lexuar

lexojmë lexonim lexuam kemi lexuar kishim lexuar patëm lexuar do të lexojmë do të kem lexuar

lexoni lexonit lexuat keni lexuar kishit lexuar patët lexuar do të lexoni do të keni lexuar

lexojnë lexonin lexuan kanë lexuar kishin lexuar patën lexuar do të lexojnë do të kenë lexuar

a) veprore

3. 
E tashme E pakryer E kr. e thj. E kryer Më se e kryer E kr. e tejshk. E ardhme E ardhsh. e përp.

gëzohem gëzohesha u gëzova jam gëzuar isha gëzuar qeshë gëzuar do të gëzohem do të jem gëzuar

gëzohesh gëzoheshe u gëzove je gëzuar ishe gëzuar qe gëzuar do të gëzohesh do të jesh gëzuar

gëzohet gëzohej u gëzua është gëzuar ishte gëzuar qe gëzuar do të gëzohet do të jetë gëzuar

gëzohemi gëzoheshim u gëzuam jemi gëzuar ishim gëzuar qemë gëzuar do të gëzohemi do të jemi gëzuar

gëzoheni gëzoheshit u gëzuat jeni gëzuar ishit gëzuar qetë gëzuar do të gëzoheni do të jeni gëzuar

gëzohen gëzoheshin u gëzuan janë gëzuar ishin gëzuar qenë  gëzuar do të gëzohen do të jenë gëzuar

b) joveprore

4.
E tashme E pakryer E kr. e thj. E kryer Më se e kryer E kr. e tejshk. E ardhme E ardhsh. e përp.

dal dilja dola kam dalë kisha dalë pata dalë do të dal do të kem dalë

kthehem kthehesha u ktheva jam kthyer isha kthyer qesh kthyer do të kthehem do të jem kthyer

5. 
Folja Forma Koha Veta
pa
iknin
u mërzit
thanë
do të kthehemi
binin
mbetën
u njomën
do të vishemi
u takua
ikën
pyeti
kthehem
kthehet

veprore
veprore
joveprore
veprore
joveprore
veprore
veprore
joveprore
joveprore
joveprore
veprore
veprore
joveprore
joveprore

e kryere thjeshtë
e pakryer
e kryere thjeshtë
e kryere thjeshtë
e ardhme
e pakryer
e kryere thjeshtë
e kryere thjeshtë
e ardhme
e kryere thjeshtë
e tashme
e kryere thjeshtë
e tashme
e tashme

e tretë njëjës
e tretë shumës
e tretë njëjës
e trettë shumës
veta e parë njëjës
e tretë shumës
e tretë shumës
e tretë shumës
e parë shumës
e tretë njëjës
e dytë njëjës
e tretë njëjës
e parë njëjës
e tretë njëjës

9. Koha e tashme e mënyrës dëftore

1. 
Zgjedhimi I Zgjedhimi II Zgjedhimi III

unë qaj  pjek lë
ti qan pjek lë
ai/ajo qan pjek lë
ne qajmë pjekim lëmë
ju  qani piqni lini
ata/at qajnë pjekin lënë

a) veprore

2. 

Zgjedhimi I Zgjedhimi II Zgjedhimi III
unë qahem pritem  shpihem
ti qahesh pritesh shpihesh
ai/ajo qahet pritet shpihet
ne qahemi pritemi shpihemi
ju qaheni priteni shpiheni
ata/at qahen priten shpihen

b)  joveprore.

3.
e tashme, përsëriten, e ardhme, mbarë kohore, në të shkuarën

4.
Folja Vep. në 

të tashmen
Vep. 
që përsëritet

Vep. në 
të ardhmen

Vep. 
mbarëkohor

Vep. në 
të shkuarën

ndizen
shkëndijojnë
mblidhen
ecin
është
prodhon
pres
kthehem
rrëzon

+
+

+
+

+
+

+
+

+

10. Përshkrimi i një procesi pune

1. 

 Sheqerpare

1. Format e prera të brumit  shtrohen në tavë të lyer me yndyrë. 4
2. Rrihet gjalpi me sheqer, shtohen vezët pjesë-pjesë duke i rrahur vazdimisht. 1
3. Në fund hidhet mielli i perzier me sodë. 2
4. Lihet të piqet për 20-25 minuta dhe hiqet nga furra. 5
5. I hidhet shërbet i aromatizuar me vanilje. 6
6. Zihet brumi i cili pritet në forma. 3

2. 

Si shtypet një dokument në printer

1. Për të shtypur gjitha faqet e dokumentit shënoni all. 4
2. Në fund shtypni  ok. 5
3. Për të shtypë vetëm faqen ku kemi kursorin zgjidh faqja në vazhdim 
(current page). 3
4. Për të shtypur një dokument në printer duhet klikuar print në faqen kryesore 
të dokumentit. 1
5. Për të shtypur një dokument në printer mund të  klikosh print edhe në rubrikë 
e skedarit (fi le). 2

11. Përshkrimi i një dukurie natyrore

1.
A. 
A, D, C, Ç, B

B.
A. Rrjedhja e ujit në det, përrenj e lumenj 
D. Avullimi i ujit nga nxehtësia e diellit
C. Formimi i reve
Ç. Rënia e shiut, borës dhe breshrit
B. Përdorimi i ujit të shiut nga pemët dhe kafshët 

2. 
A. 
b) përshkrim i një dukurie natyrore

B. 
b) objektiv
C. 
a) përkufi zimin e dukurisë, 
b) kushtet dhe shkaqet e krijimit të saj, 
c) përshkrimin e veprimit të dukurisë, 
d) pasojat që rrjedhin nga veprimi i saj

D. 

kupa vullkanike në formën e derdhjes 
krateri në formë të shpërthimit

12. Koha e shkuar e mënyrës dëftore

1. 
E pakryer E kryer e thjeshtë E kryer Më se e kryer E kryer e tejshkuar

unë laja lava kam larë kisha larë pata larë
ti laje lave ke larë kishe larë pate larë 
ai lante lau ka larë kishte larë pati larë  
ne lanim lamë kemi larë kishim larë patëm larë
ju lanit latë keni larë kishit larë patët larë
ata lanin lanë kanë larë kishin larë patën larë

a) veprore

2.
E pakryerE pakryer E kryer e thjeshtë E kryer Më se e kryer E kryer e tejshkuar

unë lahesha u lava jam larë isha larë qeshë larë
ti laheshe u lave je larë ishe larë qe larë 
ai lahej u lau është larë ishte larë qe larë 
ne laheshim u lamë jemi larë ishim larë qemë larë
ju laheshit u latë jeni larë ishit larë qetë larë
ata laheshin u lanë janë larë ishin larë qenë larë

b) joveprore

3. 
a) para çastit të ligjërimit 
b) para një çasti të caktuar të së shkuarës.

4. 
Folja Forma e foljes Koha e foljes Veta e foljes Numri i foljes
zotëron
guxon
patën guxuar
kishin mbetur
ishin bërë
ishin kalbur

veprore
Veprore
Veprore
Veprore
Joveprore
joveprore

e tashme
e tashme
e kryer e tejshkuar
Më se e kryer
Më se e kryer
Më se e kryer

e tretë 
e tretë
e tretë 
e tretë 
e tretë 
e tretë 

Njëjës
Njëjës
Shumës
shumës 
shumës 
shumës

13. Koha e ardhme e mënyrës dëftore

1.
E ardhme E ardhme e përparme

unë do të laj do të kem larë
ti do të lash do të kesh larë
ai do të lajë do të ketë larë
ne do të lajmë do të kemi larë
ju do të lani do të keni larë
ata do të lajnë do të kenë larë

a) veprore

2. 
unë kam për të larë
ti ke për të larë
ai ka për të larë
ne kemi për të punuar
ju keni për të larë
ata kanë për të punuar

3. 
E ardhmeE ardhme E ardhme e përparme

unë do të lahem do të jem larë
ti do të lahesh do të jesh larë
ai do të lahet do të jetë larë
ne do të lahemi do të jemi larë
ju do të laheni do të jeni larë
ata do të lahen do të jenë larë

b) joveprore

4. 
a) një veprim që pritet të kryhet pas çastit kur fl a sim ose një veprim që do të kryhet me siguri.
b) një veprim që pritet të kryhet në të ardhmen përpara një veprimi tjetër edhe ky në të ardh-
men.

5. 
1. Veprim të çastit
2. Veprim që zgjatë.
3. Veprim të çastit



63Komunikojmë dhe hartojmë
Përdorim gjuhën

4. Veprim që zgjatë.

6. 
Folja Çfarë shpreh
do të jetë
do të marrë
do të arrij
do të shkosh
do të ketë

të tashmen
të ardhmen
të ardhmen
urdhërore
të tashmen

14. Tregim për jetën e një njeriu të njohur

• Çfarë lidhjesh ka ndërmjet autorit dhe tekstit të treguar?
b) sentimentale

15. Njoftime publike

1.
• Teksti është:
c) informativ
• Në këtë tekst: 
c) njoftohet për ngjarjen
• Teksti është:
a) njoftim
• Ky njoftim është :
a) publik
c) zyrtar

2. 
a) për aktivitetet, ngjarjet ose manifestimet 
b) gazeta, radio, 
c) teksti, e-mail-i

16. Reklama

1. 
a) t’i informojë blerësit për një mall 
b) t’i bind blerësit për të blerë 
c) t’i rikujtojë blerësit për një mall që ka kohë që është në treg

2. 
a) mund të lexohet disa herë, mund të analizohet (të përcaktohet porositësi i reklamës, objekti dhe 
kujt i kushtohet)
b) mund të dëgjohet, shoqërohet me muzikë
c) mund të shihet, mund të dëgjohet, shoqërohet me efekte pamore, shoqërohet me muzikë, mund 
të gjallërohet përmes lëvizjes së fi gurave

3. 

A) 

B) 



64 Komunikojmë dhe hartojmë
Përdorim gjuhën

C) 
 
Ç) 

4. 

17. Fjalia e thjeshtë

1. 
Fjalia Ka një folje? Ka dy a ma shumë folje? Është e thjeshtë apo e përbërë?
1.
2. 
3.
4. 

+

+
+

+

e përbërë
e thjeshtë
e thjeshtë
e përbërë

2. 
- Pushoni! (3)
- Ja, po këndojnë. (2)
- Jo, leni të këndojnë! (3) 
- Do të tërbohen fare. (1)
- Mos kujtoni se kam frikë nga guximi juej ? (2)
Po hajt na këndoni njëherë. (3) 
Këtë milet duhet me e qitë faret. (1) 
Vetëm atëherë do të rrimë të qetë. (1)
 
3. 

Fjalitë dëft.ore pyetëse nxitëse dëshirore
Rojtari i pyllit e përqafoi me të dy duart Arvitin.
Ti qofsh me jetë, more djalë! 
Të lumtë!
Sa vajti ora, xha Petrit?
Nëntë!
Djalë, laj fytyrën te përroi! 
Je bërë si pastrues oxhakësh.
Atë ditë Arviti arriti në shkollë me dy orë vonesë.
Ç’t’i thoshte mësueses?
 Ai s’ishte shumë mburravec. 

+

+

+
+

+

+

+

+

+
+

4. 
Pranverë. 
Jashtë ishte fresk. 
- Ehej, shikoni perëndimin e diellit! 
- Atje tej nga parku ia kishin marrë këngës.
Stinën e pranverës e ndien befas me të gjitha shqisat. 
Ajo të mbështjell kudo.



65Komunikojmë dhe hartojmë
Përdorim gjuhën

18. Kryefjala dhe kallëzuesi

1. 
Fjalia kryefjala Me se është shprehur

1.
2.
3.
4.
5.
6

Gratë
Meshkujt
Shumë meshkuj
Qendra e lotëve në tru
Njerëzit e rinj
prodhimi i lotëve

emër
emër
grup emëror
grup emëror
grup emëror
grup emëror

2.
Fjali Kallëzuesi Lloji Me se është shprehur
1.
2.
3.
4.
5.
6.
7.

u vendos
mbushën
u bë
përbuzte
kishte të drejtë
ishte i ëmbël
ishin të ëmbla

foljor
foljor
foljor
foljor
foljor
emëror
emëror

me folje
me folje
me folje
me folje
me grup foljor
këpujë +mbiemër
këpujë +mbiemër

3. 
Fjalia Kryefjala Me se shprehet Kallëzuesi Lloji i kall. Me se shprehet

1.
2.
3.
4.
5.
6.
7.

Festivali i  teatrit
tetë trupa teatrore
Nata e parë
Ne
Shqiponja e maleve
Ky simbol
Ai

me grup emëror
me grup emëror
me grup emëror
përemër 
me grup emëror
me grup emëror
përemër

është mbyllur
u ngjitën
u hap
adhurojmë
është shpendi ynë
është i bukur
është i denjë

foljor
foljor
foljor
foljor
emëror
emëror
emëror

me folje
me folje
me folje
me folje
këpujë + me grup emëror
këpujë +mbiemër
këpujë +mbiemër

4. 
njihen
shëtitim
vazhdoi të bjerë
mund të dëshmojnë
është i njohur
janë të njohura
 

19. Letra jozyrtare

2. 
A) Çfarë letre është kjo: 
a) zyrtare
b) jozyrtare
c) private
d) publike 

C) Cili është qëllimi për të cilin është shkruar letra:Me cilin qëllim është shkruar letra:
a) që djali të ketë sa më shumë të dhëna për punën e të atit
b) që djali t’i përshkruajë babës përshtypjet e veta
c) që djaloshi t’i tregojë babait se çfarë ndodh në vendin e tyre

20. Letra zyrtare

1. 
1. J
2. J
3. Z
4. J
5. Z
6. Z
7. J
8. Z

2. 
Si duhet të drejtohemi E saktë
 E dashur .....
 E nderuar zonja ....... +
 E nderuara ......... +
  E dashur drejtoresh ...

4. 

A. Kjo letër është 
a) jo zyrtare 

21. Fjalia e përbërë

1. 
Fjalia E thjeshtë e pazgjeruar E thjeshtë e zgjeruar E përbërë 
1.
2.
3.
4.
5.
6.
7.

+
+

+
+
+
+
+

A.
4. Kryesore  + që + e varur 
6. Kryesore  + që + e varur 
7. Kryesore  + që + e varur 

B. 
me përemrin lidhor që
me lidhëzën bashkërenditëse dhe

2.  
1. Përtej xhadesë ngrihej një shtëllungë tymi, /që tretej shpejt në gjirin e kulluar të qiellit 
kaltërosh. 
2. Nga larg vinte zëri i fuqishëm i një traktori /që shkulte trungje të mëdha, shumë të moçme.
3. Nga dritarja shiheshin poshtë kodrat e ulëta të çara nga përrenjtë e thellë,/ kurse më tutje 
dukeshin majat e mprehta të Malit të Hekurave. 
4. Në të çarat e reve depërtonin rrezet e zbehta të diellit,/ që dukeshin si shkopinj të hollë, të 
gjatë, të tejdukshëm.  

Fjalia Me bashkërenditje Me nënrenditje
1.
2.
3.
4. 

+

+
+

+

3. 
1. Sapo lind dielli, befas në pyll  zotëron një qetësi e thellë si ajo përpara shtrëngatës.
2. Sapo hyra në zyrë, ra zilja e telefonit.
3. Ata biseduan deri sa ngrys.
4. Që të mos humbiste kohë, Diana iku me nxitim.

22. Fjalia e përbërë me bashkërenditje

1. 
Bashkë kemi qëndruar shumë herë e kemi pirë kafe në kafene të ndryshme, po biseda jonë në 
qiell është pak e ndryshme nga ajo e kafenesë.
Poshtë shtrihen konturet e maleve, rrudhat e thella mbi ballin e tokës, qetësia e butë e luginave, 
dhe tutje shihet një re e vogël, e bardhë, si një dele e shkëputur nga kopeja... .
Gjymtyrët e saj herë tendosen, sa gjatë gjerë, herë mblidhen e bëhen kruspull sikur t’u kujtohet 
një dhembje e vjetër. 
          
2. 
Unë kisha shitur gazeta, kisha punuar në shtypshkronja, kisha prodhuar lodra, kisha punuar si 
fryrës qelqi, si shërbëtor te një mjek etj., por asnjëherë gjatë këtyre aventurave në mjeshtëri të 
ndryshme nuk e kisha harruar qëllimin tim të fundit. 

Në këtë mënyrë, në çdo kohë të lirë midis dy mjeshtërive, lustroja këpucët, fshija rrobat nga 
pluhuri, vija një jakë të pastër dhe shkoja në agjencinë teatrore “Blekmor”. 

4. 
ç) përmbyllëse
d) të përsëritura.

23. Këshillat e specialistit

1. 
A. 
Jepen këshilla nga mjeku specialist për sëmundjen e astmës.

B. 
a) një gazetar

C. 
Mjekja alergologe  jep këto këshilla për ata që vuajnë nga  astma.
Sipas gazetës “Panorama”

Ç. 
Të sëmurëve me astmë. 

D. 
Sepse ambientet e mbipopulluara dhe me tym duhani u krijojnë vështirësi frymëmarrje të 
sëmurëve me astmë. 

DH. 
Sepse ambientet e ajrosura mirë u lehtësojnë  frymëmarrjen të sëmurëve me astmë.

2. 
A) 
b) përgjigje specialisti

B) 
Që nga prezantimi në publik në vitin 1992 nga Z. Li, .. .
 Shumica e qyteteve kryesore dhe universitetet në Shtete e Bashkuara, Kanada, Australi dhe Ev-
ropë kanë grupe praktike të Falun Dafës.  

C) 
Pyetja dhe përgjigja

24. Plotësojmë formularë

2. 
a) të marrë një fl etë model të re dhe ta plotësojë si duhet

3. 

 
ПОТВРДА О ПРИЈЕМУ ПОШИЉКЕ

 Жиг поште Пријемни број Маса Поштарина

Посебне услуге

Хитно Са поштарином

Авионом

Откупнина

Еуро
Стварна вриједност

Еуро(Одредишна пошта)

ПРИМАЛАЦ:

Обр. П-2 АОП Напомена: Непотребно прецртати
Потврђујем да је означена стварна 

вриједност пошиљке

Потпис пошиљаоца

Petrit Shkëmbi

Rruga “Xhorxh Uashington”, nr. 8

8 1 0 0 0 Podgoricë

70

Попуњава пошиљалац

1

2 3 4 5

6

14

8

9 10

11

13

15

16

7

12

VËRTETIM PËR MARRJE DËRGESE

Vula postare

Numri i marrjes

Masa

Taksa postare

Plotëson dërguesi

MARRËSI

Shërbimet e veçanta

Urgjent

Kartëpostale

Me avion

Shlyerja

(Posta e destinacionit)

Vlera reale

Pasqyra P-2  AOP

Shënim:  Të fshihet e panevojshmja
Vërtetoj se është shënuar vlera
reale e dërgesës.
........................................... 
Nënshkrimi i dërguesit

1

2

4

5

7

6

8

9

10

11

12

13

14

3

15

16

4. 

25. Fjalia e përbërë me nënrenditje
1. 
1. Nuk më kujtohet mirë (kryesore) se cili hyri i pari në klasë atë ditë( e varur).
2. Menduam  (kryesore) që bazamentin ta bëjmë prej betoni (e varur).
3. Pisha është druri (kryesore) që rritet më shumë në këto vise të larta (e varur). 
4. Kur lulëzojnë bajamet (e varur), gonxhet e pemëve të tjera janë të përgjumura (kryesore).
5. Të kam sjellë këtë fanellë (kryesore), që ta veshësh (e varur).
6. Dimri i atij viti, /ndonëse fi lloi vonë (e varur)/, tregoi zemërimin e tij (kryesore).
7. Filluan tufane si në janar (kryesore), kështu që rruga u zu (e varur).

Fjalia Mjeti lidhëse Emërtimi
1.
2.
3.
4.
5.
6.
7.

se 
që
që
kur
që
ndonëse
kështu që

lidhës nënrenditëse ftilluese
lidhës nënrenditëse ftilluese
përemër lidhor
lidhës nënrenditëse kohore
lidhëz nënrenditëse qëllimore
lidhëz nënrenditëse rrjedhimore

2. 
1) Ku ta di unë (kryesore) se kush i kishte treguar (ftilluese) se në librari gjendej ai libër (ftilluese), në 
të cilin bëhej fjalë për një princ të lumtur (përcaktore). 
2) I kishin thënë (kryesore) se një shkrimtar i vjetër e kishte shkruar atë përrallë për një princ(ftilluese), 
që në fëmijërinë e tij kishte qenë shumë i varfër(përcaktore).
3) I kishin thënë(kryesore) se /po të kishte dëshirë të mësonte më shumë për jetën e tij (kushtore)/, 
duhej (ftilluese) ta blinte librin (ftilluese).
4) Mirëpo vogëlushi, /për të cilin po e shkruaj këtë tregim/ (përcaktore), nuk kishte para (kryesore). 
Ëndërronte vazhdimisht (kryesore)se si t’i gjente paratë për të blerë atë libërth në librari (ftilluese). 

Ftojmë shkollat që të njoftojnë pjesëmarrjen e ekipit të tyre 
dhe t’u krijojnë mundësi “aventurierëve” të vegjël që të 

marrin pjesë në një aventurë të paharruar.

Njoftim për Njoftim për 
pjesëmarrje në kuizpjesëmarrje në kuiz

Njoftimi për pjesëmarrje të dërgohet deri me 
dt. 5 dhjetor në adresën:

Enti i Teksteve dhe i Mjeteve Mësimore,
Novaka Millosheva 36, 81000 PODGORICË

Kontakt telefoni: 081/230-078
Pjesëmarrësit e paraqitur duhet të kenë miratimin me 

shkrim të prindërve, me të cilin fëmijët lejohen 
të udhëtojnë me mësuesi-in/en e tyre.

Emërtimi i ekipit:  

të SHF  

Adresa:  

Emri dhe mbiemri i mësuesit:  

Kontakt telefoni:  

e-maill-i:   

Emri dhe mbiemri i pjesëmarrësve:  

1.  

2.  

3.  

3. 
E ngremë lart fl amurin e madh të Skënderbeut, se ai i tregoi tërë botës se ç’është i zoti të bëjë Shqip-
tari (rrethanore shkakore) kur bashkon trimërinë me besën, me nderin dhe me dashurinë e vendit të 
tij. (rrethanore kushtore).
E qanë kur u ul për katërqind e pesëdhjetë vjet (rrethanore kohore), se Shqipëria u shua nga lista e 
shteteve të lira ( rrethanore shkakore) dhe varfëria, mjerimi dhe robëria e shtypën dhe e vogëluan në 
sy të botës (rrethanore shkakore).
Po kur u ngrit dhe valoi përsëri në Vlorë (rrethanore kohore) dhe u përshëndet në Durrës me gjëmime 
topash prej anijeve të fuqive evropiane (rrethanore kohore), kockat e shenjtëruara të Skënderbeut u 
drithëruan në varr dhe ne, kur e pamë si në ëndërr(rrethanore kohore), derdhëm lot mallëngjimi, gazi, 
shprese dhe kryelartësie kombëtare.
E kujtojmë këtë ditë historike dhe e kremtojmë, se mësuam ç’domethënë fl amur i huaj, shpatë, kamx-
hik dhe zjarr armiku... (rrethanore shkakore)
          
4. 
1. që të miratohet kërkesa jonë
2. se si u zhduk mjerimi nga vatrat dhe sytë e njerëzve
3. që të vinte një shtrëngatë e fuqishme
4. të përkrahnim propozimin e Arbenit

5. 
të ri.
të pahapur
të pakulturuar
të palyer 

6. 
1. përcaktore
2. rrethanore
3. ftilluese

7. 
1. rrethanore shkakore 
2. rrethanore rrjedhimore
3. rrethanore mënyrore

26. Presja në fjalitë e përbëra  me nënrenditje

1. 
a) ndahet
b) nuk ndahet 

2. 
1. që të miratohet kërkesa ime. 
2. që të vinte një shtrëngatë e fuqishme 
3. që të përkrahej nisma e nxënësve të klasës së tetë 
4. se si u zhduk mjerimi në  vatrat e njerëzve
5. se si pasqyroheshin shelgjet në sipërfaqen e liqenit. 

3. 
Ai i preu rripat/ me të cilët ishin lidhur kuajt në karrocë.
Ai s’ kishte parë njeri tjetër /që të synonte drejt qëllimit me një ngulm të tillë.
Ai ngriti kokën /dhe hodhi sytë edhe një herë nga shtëpia /ku kishte kaluar fëmijërinë.
Ishin çastet/ kur unë nuk duhej t’ia shkëputja fi llin e mendimeve.

Më në fund erdhi Zana,/ e cila kishte veshur një fustan me lule.
Shpresa se ato ditë do të vinte babai, /më mbante gjallë.

4. 
a) Lajmi se në Mal të Zi do të vijë Madona,  u përhap gjithandej. 
b) Nuk do t’i harroj kurrë ato ditë që i  kalova në Paris.
c) ajo është një lojë e bukur që të kënaq. 

27. Falënderojmë

1. 
A) 
b) privat
ç) jozyrtar.

B) 
c) adresa e dërguesit
 
2.  
A) 
a) publik
c) zyrtar
 
B) 
b) të dhënat e marrësit
ç) drejtimi ndaj marrësit

3. 
A) Ky falënderim është :
a) publik 
b) privat.
(Qarkoni shkronjën para përgjigjes së saktë.)

B) Ku është botuar  ky falënderim:
a) në gazeta
b) në libër
c) në televizion
d) në letër.
(Qarkoni shkronjën para përgjigjes së saktë.)

C) Përse nuk janë dhënë të dhënat e dërguesit dhe marrësit?

28. Fjalia e ndërmjetme dhe e ndërkallur

1. 
a) siç dukej - e ndërmjetme 
b)  (fshati quhej kështu se në mes të tij ishte një shkëmb i zi) e ndërkallur
c) t’u bëfsha – e ndërmjetme 
d)  (ai kishte mbaruar shkollën e mesme) – e ndërkallur
e) siç e the edhe ti vetë – e ndërmjetme

2. 
a) Fëmijët e mi, siç ju kam thënë, nesër nisen në Kanada?
b) Ata, siç duket,  do të vendosen atje përfundimisht.
c) Unë nuk kam qenë, siç e dini, asnjëherë dakord që ata të largohen nga vendi.
d) Ata, jam i sigurt,  do ta kuptojnë këtë, po atëherë do të jetë vonë.

3. 
a) Kush s’punon, thotë një fjalë e vjetër, dheut i rëndon.
b) Zamiri ( Zamir quhej vëllai i Marikës)  thoshte gjithmonë fjalë me mend.
c) Të dielën, tha nëna, do të shkojmë tek liqeni.
d) Atë ditë që u doli nga spitali  Saimiri (dhjetë ditë pas operacionit) i erdhën edhe shokët për ta 
uruar.

4. 
piktor shqiptar shumë i çmuar - ndajshtim 
(ka qenë në piktor shumë i çmuar) – fjali e ndërkallur
me sa di unë – fjali e ndërmjetme

29. Sinonimet dhe antonimet

Sinonimet: të bardhë – dëborë,  të ftohtë – zjarr, e zezë – katran, zemërblozë  - zemërpisë – zemërserë,  
zemërcopëtuar - zemërvrarë, - zemërdërrmuar 

Antonimet: ftohtë – zjarr, zemërblozë – zemërbardhë, zemërserë - zemërbardhë

2. 

Fjala Sinonimet
shuhen – 
pranë –
i madh
dritare
duket
ndodhet
rrugë
kumbon
i heshtur
i vrazhdë
i brengosur
vazhdoj
lëshoj
mbërthej,
ëndërroj

ndizen  
larg 
i shquar – i mirënjohur
penxhere
shihet
gjendet
udhë
ushton
pa fjalë
i ashpër
i mërzitur
vijoj
vë
ngul
fantazoj

3. 

Fjala Sinonimet
kishte qarë
e zbehtë
të rëndë
jashtë
ngriti
mbërtheu
e fundit
morri
të parë
uli
të lëviz
vdiq
trimi

kishte qeshur
e fuqishme
të lehtë
brenda
uli
largoj, hoqi
e fi llimit
la
të fundit
ngriti
të ndalet
u ngjall
frikacaku

4. 

Fjala Sinonimi Antonimi
fëmijë i prapë
ajër i rëndë
vajzë e shkathët
djalë i trishtuar

i keq, i pasjellshëm
i keq
e gjallë,e zhdërvjelltë
i mërzitur, i hidhëruar, i pikëlluar

i mbarë
i lehtë
e ngathët
i gëzuar

30. Shprehjet frazeologjike

1. 
A. 
a) i zunë sytë 
b) s’po ia ndante sytë 

2. 

Fjala Shprehja frazeologjike
këmbëngulte
të lehtë
ta bindte
mburresh

ngulte këmbë
pendë pule
t’i mbushte mendjen
shet mend

3. 
1. marr nëpër këmbë -  trajtoj keq
2. e shkeli  me të dyja këmbët – gaboi rëndë  
3. shkruan si me këmbët e pulës  -  shkruan keq 
4. i fsheh këmbët – punon fshehurazi
5. më ranë këmbët – u lodha duke kërkuar

4. 
1. fut hundët = ndërhyj
2. i bëj ballë =përballoj
3. var buzët = mërzitem
4. s’ia ha qeni shkopin = i zoti
5. të merr gjak në vetull = trim
6. marr vesh = kuptoj
7. dhelpër plakë = dinak
8. pikë për pikë = me hollësi
9.i bëj bisht = shmangem

5. 
1. faqebardhë 
2. kokulur
3. llafazan
4. krahëhapur
5. i habitur

6. 
shkel e shko - për të kaluar radhën,  
s’e ha sapunin për djathë - s’ia ha qeni shkopin, 
me bisht në shalë - si pulë e lagur
s’e vë ujët në zjarr - s’e çan kokën, 

7. 
me këmbët e para  - me krahë hapur 
ma pret mendja - s’ma ha mendja 
i bën bisht punës - i vë gjoksin punës 

humb durimin - bëj durim 
e do si beben e syrit - e ka halë në sy 
u bë bishë - u bë dele, 
tul e dhjamë - kockë e lëkurë
 

31. Fjalët e huaja në gjuhën shqipe

1. 
nga greqishtja, latinishtja, sllavishtja, turqishtja, frëngjishtja, anglishtja

2. 
atlas, bulon, holandez, lotari, sandale, tablo, gjeolog, zoologji

4. 
evitoj, indipendent, konkluzion, ambient, spostoj, disponoj,  sedilje, kalkulatriçe, gusto, selek-
sionoj, defi nicion

5.
kolonë =  shtyllë
tavolinë= tryezë 
moment = çast
ofendoj =  fyej 
violencë = dhunë  
fenomen = dukuri 
iniciativë = nismë
preferoj = parapëlqej 

32. Gjuha letrare dhe dialektet

1. 
A) 
a) gjuhë jostandarde

B) 
ka ra (rënë), mâ (më), nji (një)

2. 
A. 
tamlin, tlyn, voet, mollatarta 
B. 
a) tamlin = qumështin
b) tlyn = gjalpë
c)  voet = vezët
ç) mollatarta = domate

3. 
Gjuha shqipe

Porsi kënga e zogut t’ verës,
 që vallëzon n’ blerim të prillit;
porsi i ëmbli fl lad i erës,
që lëmon gjinjtë e trëndafi lit;
porsi vala e bregut t’ detit,
porsi gjëma e rrufesë shigjetare,
porsi ushtima e një tërmetit,
ashtu është gjuha e jonë shqiptare. 
Gjergj Fishta

